
SOALAN NO.: 8

DEWAN RAKYAT MALAYSIA

PERTANYAAN LISAN

LISAN

TUAN ZAIRIL KHIR JOHARI [ BUKIT BENDERA ]

03 NOVEMBER 2015

DR029

Tuan Zairil Khir Johari [ Bukit Bendera ] minta MENTERI SUMBER ASLI

DAN ALAM SEKITAR menyatakan bilakah semua gading yang disimpan

dalam "stockpile" Kerajaan akan dimusnahkan seperti yang dijanjikan dan

sama ada ia akan dimusnahkan secara terbuka.



JAWAPAN:

Tuan Yang Dipertua,

Untuk makluman Ahli Yang Berhormat, Kementerian Sumber Asli dan Alam
Sekitar melalui Jabatan PERHILITAN telah merancang untuk niemusnahkan
semua gading yang disimpan di dalam "stockpile" PERHILITAN selewat-
lewatnya pada pertengahan tahun 2016. Proses pemusnahan tersebut akan
dilakukan secara terbuka dengan menjemput wakil-wakil daripada NGO dan

media untuk menyaksikannya.

Sekian, terima kasih.



NO. SOALAN: 9

PEMBERITAHUAN PERTANYAAN
DEWAN RAKYAT, MALAYSIA

PERTANYAAN :  LISAN

DARIPADA :  YANG BERHORMAT DATO’ OTHMAN
| BIN AZIZ [ JERLUN ]

TARIKH : 3.11.2015 (SELASA)

YANG BERHORMAT DATO’ OTHMAN BIN AZIZ [ JERLUN ] minta
MENTERI PERDAGANGAN DALAM NEGERI, KOPERASI DAN
KEPENGGUNAAN menyatakan langkah proaktif yang telah dijalankan
bagi pelaksanaan Kempen Beli Barangan Buatan Malaysia khususnya
bagi membantu mengawal pengaliran Matawang Ringgit dalam negara

ekoran penurunan Ringgit pada masa kini.



JAWAPAN:
Tuan Yang Di-Pertua,

Kementerian telah menjalankan Kempen Beli Barangan Malaysia
sejak tahun 2009. Matlamat kempen ini adalah untuk meningkatkan
semangat patriotisme di kalangan rakyat Malaysia terhadap barangan
dan perkhidmatan buatan Malaysia, seterusnya merangsang
pertumbuhan ekonomi domestik melalui peningkatar. perbelanjaan
tempatan (domestic consumption). Di samping itu, kempen ini juga
membantu pengusaha tempatan memperkenal serta memperluas
jaringan pemasaran melalui peningkatan kesedaran serta permintaan
terhadap produk dan perkhidmatan buatan Malaysia yang mampu

bersaing di peringkat antarabangsa.

Melalui kempen ini pelbagai strategi dan program kesedaran yang
telah dan akan diambil oleh kerajaan untuk menggalakkan penggunaan
barangan buatan Malaysia termasuk mengadakan promosi dan kempen
melalui media sosial yang berbentuk interaktif dengan pengguna.
Penggunaan media cetak melalui pelbagai akhbar harian samada di
Semenanjung, Sabah dan Sarawak turut diperluaskan bagi mencapai
pelbagai lapisan masyarakat di seluruh negara. lklan juga turut
diperluaskan melalui melalui medium pengiklanan seperti tren, bas, dan

teksi bagi memberikan impak yang lebih besar kepada pengguna.

Selain itu, program seperti Ekspo Beli Barangan Malaysia juga
telah diadakan di seluruh negara bagi memberi peluang kepada para
usahawan tempatan memasar dan mempromosikan produk mereka
kepada pengguna. Pada tahun ini, Kementerian telah melaksanakan

Ekspo Beli Barangan Malaysia bersekali dengan program Sambutan



Hari Pengguna pada 23 hingga 25 Oktober 2015 yang lalu bertempat di
Dataran Merdeka.

Selain dari aktiviti promosi dan pengiklanan, pihak Kementerian
juga mengadakan lawatan turun padang ke premis-premis perniagaan
untuk menggalakkan peniaga-peniaga meningkatkan jenis barangan
buatan tempatan di dalam premis mereka serta mengadakan kempen-
kempen promosi bagi barangan-barangan buatan Malaysia.
Kementerian juga sering mewar-warkan dan menyeru kepada semua
pengguna untuk menjadi pengguna yang patriotik dan sentiasa memilih
untuk membeli barangan keluaran tempatan yang bukan sahaja
berkualiti dan dijual pada harga yang berpatutan. Dengan cara ini, kita
mampu mengurangkan permintaan ke atas barangan import dan

meningkatkan permintaan kepada barangan buatan tempatan.



SOALAN NO: 10

PEMBERITAHUAN PERTANYAAN DEWAN RAKYAT
JAWAPAN OLEH YB DATUK SERI DR. S. SUBRAMANIAM
MENTERI KESIHATAN MALAYSIA

PERTANYAAN : LISAN

DARIPADA : YB PUAN ALICE LAU KIONG YIENG
[LANANG]

TARIKH - 3 NOVEMBER 2015

SOALAN

YB Puan Alice Lau Kiong Yieng [Lanang] minta MENTERI
KESIHATAN menyatakan usaha yang telah diambil dan akan diambil
untuk meningkatkan mutu perkhidmatan di Hospital Sibu, Poliklinik
Oya dan Poliklinik Lanang (Sibu) kepada pesakit-pesakit kerana pada
masa ini mereka terpaksa menunggu giliran yang lama sebelum
diberikan rawatan serta bilakah Poliklinik Sibu Jaya akan mula

berfungsi.
Tuan Yang di-Pertua,

Untuk makluman Ahli Yang Berhormat, sehingga 31 Ogos 2015,
terdapat sebanyak 12 jawatan Pegawai Perubatan di Klinik Kesihatan
Jalan Oya dengan pengisian seramai 15 orang atau 125.0 peratus.

Manakala bagi Klinik Kesihatan Lanang pula, terdapat sebanyak



12 jawatan Pegawai Perubatan dengan pengisian seramai

11 orang atau 91.7 peratus.

Kepuasan pelanggan menjadi keutamaan dalam perkhidmatan
pesakit di fasiliti kesihatan Kementerian Kesihatan Malaysia (KKM).
Kami memantau masa menunggu untuk berjumpa doktor di klinik
kesihatan seluruh negara dengan sasaran menunggu kurang dari 90

minit.

KKM mendapati masa menunggu berjumpa doktor lebih lama di klinik
kesihatan bandar berbanding dengan klinik kesihatan luar bandar
dengan pencapaian 77 peratus pelanggan di klinik kesihatan bandar
berbanding 82 peratus pelanggan di klinik kesihatan luar bandar,
menunggu kurang dari 90 minit. Ini adalah kerana beban kerja di
klinik kesihatan bandar yang tinggi berbanding dengan bilangan

anggota yang ada.

Keadaan ini akan berterusan jika jumlah fasiliti dan kakitangan tidak
bertambah dengan penambahan kedatangan ke klinik kesihatan
kerajaan setiap tahun. Ini kerana rakyat yakin dengan kualiti
perkhidmatan yang diberikan dengan harga yang amat berpatutan
disebabkan subsidi kerajaan untuk perkhidmatan kesihatan. Untuk
makluman, kerajaan hanya mengenakan caj satu ringgit untuk
menerima rawatan yang menyeluruh termasuk ubatan dan kajian

makmal dan XRay.



KKM akan terus beusaha memperbaiki sistem penyampaian

kesihatan dan menambah kemudahan tertakluk kepada keupayaan

kerajaan.

Sementara menunggu penambahan fasiliti dan anggota kesihatan,

antara strategi-strategi yang digunapakai bagi memastikan pesakit di

klinik kesihatan kerajaan tidak menunggu terlalu lama ialah seperti
berikut:

s

Melaksanakan sistem temujanji secara berperingkat (staggered
appointment system). Melalui pelaksanaan sistem temujanji
berperingkat ini, setiap pesakit akan diberikan temujanji mengikut
masa yang ditetapkan. Kami berharap setiap pesakit memberikan
kerjasama dalam mematuhi temujanji yang diberikan bagi
memastikan perlaksanaan sistem temujanji ini berjaya

dilaksanakan; dan

Melaksanakan Business Process Reengineering (BPR) bagi
menambahbaik proses kerja di Kklinikk kesihatan dalam
mengurangkan masa menunggu. Pada masa ini projek rintis
sedang dilaksanakan Hasil daripada projek rintis ini akan
digunakan dalam perluasan proses BPR ini ke lain-lain klinik

Kesihatan.



Menjawab soalan berkaitan dengan status Klinik Kesihatan Sibu
Jaya, adalah dimaklumkan bahawa Klinik Kesihatan Sibu Jaya telah
lengkap 90% pembinaan dan pada masa ini sedang menunggu untuk

mendapatkan permit menduduki sebelum beroperasi.
Tuan Yang di-Pertua,

Hospital Sibu merupakan hospital berpakar major yang kedua
terbesar di Negeri Sarawak dan merupakan hospital utama dan
rujukan bagi Wilayah Tengah Sarawak memandangkan terdapat 22
bidang kepakaran yang ditawarkan. Justeru itu, ia merupakan
hospital rujukan bagi hospital daerah di sepanjang Lembah Rejang,
dan juga Bahagian Mukah, Saratok dan Bintulu.

Antara langkah-langkah yang telah diambil oleh pihak Kementerian
Kesihatan Malaysia untuk mengurangkan tempoh menunggu di
semua fasiliti hospital termasuk Hospital Sibu adalah;

i. Demi meningkatkan mutu perkhidmatan dan rawatan kepada
pesakit, sebanyak 22 klinik sub—kepakaran diwujudkan dan
laksanakan secara lawatan berkala oleh doktor pakar dari

Hospital Umum Sarawak dan Hospital Kuala Lumpur;

i. Memperkenalkan laluan pantas atau special lane untuk Orang
Kelainan Upaya (OKU) dan Warga Emas untuk
mempercepatkan golongan-golongan ini mendapatkan rawatan

dan seterusnya mengurangkan masa meunggu;



Mewujudkan sistem blok masa untuk temujaniji pesakit di klinik-
klinik pakar. Melalui sistem ini, pesakit diberikan masa temujaniji
yang spesifik untuk membolehkan mereka hanya datang ke
klinik pada masa yang ditetapkan bagi mengelakkan kesesakan
di klinikk dan seterusnya mengurangkan masa menunggu

mereka untuk mendapatkan rawatan;

Memberikan temujanji berasingan untuk ujian darah, x-ray dan
sebagainya sebelum tarikh temujanji berjumpa pegawai
perubatan. Ini dapat mengelakkan pesakit terpaksa menunggu

lebih lama sebelum berjumpa doktor; dan

Inisiatiif Lean Healthcare merupakan satu inisiatif baru yang
diperkenalkan di mana ia melihat keseluruhan proses kerja dan
meningkatkan kecekapan proses dengan menghapuskan
langkah-langkah yeng membazir dan bukan penambah nilai. Ini
terbukti dapat mengurangkan proses masa menunggu pesakit,
antara contoh projek adalah di Hospital Sultan Ismail, di mana
ia dapat mengurangkan masa menunggu pesakit di Klinik
Pakar Ortopedik dari 125 minit kepada 90 minit.

Antara penambahbaikan yang telah dijalankan dalam inisiatif
Lean Healthcare termasuklan pelanjutan masa operasi di klinik-
klinik kesihatan berhampiran hospital, iaitu dari 5.00 petang
hingga 10.00 malam. Ini membolehkan pesakit untuk

mendapatkan rawatan bagi kes-kes tidak kritikal di klinik



kesihatan, sekaligus mengelakkan pesakit menunggu lama di

hospital.

Inisiatif ini akan dilaksanakan di semua hospital Malaysia,

termasuk Hospital Sibu secara berperingkat.

KKM juga akan terus berusaha dari masa ke semasa untuk
menin/gkatkan mutu penyampaian perkhidmatan kesihatan kepada
rakyat, terttamanya dalam memastikan setiap pesakit menerima

rawatan yang berkualiti, efisien dan selamat.



NO. SOALAN : 11

PEMBERITAHUAN PERTANYAAN
DEWAN RAKYAT, MALAYSIA

PERTANYAAN : LISAN
DARIPADA : DATUK DR EWON EBIN [ RANAU ]
TARIKH ; 03.11.2015 (SELASA)

DATUK DR. EWON EBIN [ RANAU ] minta MENTERI
PERDAGANGAN DALAM NEGERI, KOPERASI DAN
KEPENGGUNAAN menyatakan :-

(a) Keberhasilan subsidi pengangkutan darat luar bandar di negeri
Sabah dalam menangani isu kenaikan harga barangan di

negeri tersebut; dan

(b) Usaha-usaha lain yang dibuat oleh Kementerian dalam
memantau kenaikan harga barangan terutama sekali di

kawasan pedalaman negeri Sabah.



JAWAPAN:

Tuan Yang Di-Pertua,

a)

Kementerian telah memberikan subsidi pengangkutan bagi
mengangkut barangan keperluan dari pusat pengagihan ke
kawasan-kawasan luar bandar di negeri Sabah. Program ini yang
dikenali sebagai Program Penyeragaman Harga telah
dilaksanakan dari tahun 2009 sehingga kini. Pada tahun 2015
sebanyak RM90 juta peruntukan telah disalurkan bagi memastikan
harga barang keperluan di Sabah adalah seragam scperti di

Semenanjung.

Program ini melibatkan sebanyak 159 transporter yang
telah dilantik di negeri Sabah untuk. membawa 7 jenis bekalan
barangan keperluan pengguna seperti beras super tempatan 15%,
gula, minyak masak, tepung gandum, gas memasak (LPG), petrol
RON95 dan diesel. Sepanjang pelaksanaan program ini, seramai
1,042,547 orang penduduk di 503 kawasan pengedaran telah
menikmati faedah secara langsung di mana bekalan barangan
keperluan ini dapat distabilkan dan harga barangan dapat
diseragamkan dengan harga di Semenanjung. Sebagai contoh
sebelum pelaksanaan program di kawasan berhormat di Ranau,
harga beras super tempatan 15% (10kg) sebanyak RM25.00,
harga minyak masak (1kg) sebanyak RM3.50, dan harga gula
(1kg) sebanyak RM3.00. Manakala selepas pelaksanaan program
harga beras super tempatan 15% (10kg) menurun kepada
RM18.00, harga minyak masak (1kg) menurun kepada RM2.50
dan harga gula (1kg) menurun kepada RM2.84.



Tuan Yang Di-Pertua,

b)

Kementerian sentiasa memantau kenaikan harga barang di
seluruh negara termasuk kawasan pedalaman negeri Sabah.
Kementerian telah menempatkan‘ seramai 1,175 Pegawai
Pemantau Harga untuk melaksanakan pemantauan di setiap 222
kawasan parlimen. Bagi menangani isu kenaikan harga barang,
Kementerian telah menyediakan 11 saluran aduan termasuk
Portal, Hotline, Emel, Aplikasi MyKira GST, Aplikasi Ez ADU
KPDNKK, SMS, Media Sosial, Surat, Peti Aduan, Pejabat
Penghulu dan Pusat Aduan Bergerak. Di samping itu, Kementerian

turut melaksanakan operasi penguatkuasaan secara berterusan.

Sebagai kemudahan di kawasan pedalaman negeri Sabah,
Kementerian juga telah melaksanakan Program Kerjasama
Penghulu Berkaitan Aduan GST bermula April 2015. Kementerian
telah melantik seramai 86 orang ketua kampung di kawasan
pedalaman negeri Sabah untuk menjadi pusat aduan kepada
masyarakat bagi menangani isu kenaikan harga barangan
terutamanya di kawasan pedalaman di Sabah. Di samping itu,
Kementerian masih meneruskan pelaksanaan program sedia ada
seperti Pembangunan Kedai Rakyat 1Malaysia, Kad Skuad
Pengguna, Kad Siswa, Kad Coop, Kad diskaun tentera dan

bermacam-macam lagi.

Operasi Pemantauan Harga turut dilakukan secara berkala
iaitu harian, mingguan dan juga bulanan oleh Pegawai Pemantau
Harga Kementerian. Kementerian turut meneruskan pelaksanaan
Skim Kawalan Harga Musim Perayaan untuk menyekat kenaikan

harga yang tidak munasabah semasa musim perayaan. Operasi



Pemantauan Harga musim perayaan dilakukan seminggu sebelum

dan seminggu selepas musim perayaan.



NO. SOALAN: 12

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : TUAN SU KEONG SIONG [ IPOH TIMOR ]
TARIKH : 3 NOVEMBER 2015

RUJUKAN : 8240

SOALAN:

Tuan Su Keong Siong [ Ipoh Timor ] minta MENTERI DALAM
NEGERI menyatakan sebab-sebab kedai-kedai judi Internet haram
semakin berleluasa di seluruh Malaysia walaupun Menteri dan
Ketua Polis Negara telah berjanji akan membanteras dan
menghapuskan sindiket judi internet haram ini dan nyatakah jangka

masa yang diperlukan untuk menangani masalah ini.



JAWAPAN
Tuan Yang Dipertua,

Pihak PDRM, khasnya Jabatan Siasatan Jenayah memandang
serius aktiviti perjudian haram terutama yang melibatkan
pengunaan internet di seluruh negara. Pihak PDRM sentiasa
memantau dan menjalankan operasi secara terancang dan
berterusan dalam menangani masalah perjudian ini yang banyak
menimbulkan masalah sosial dan menghindari amalan negatif
terufama di kalangan golongan remaja. Pihak polis telah
melancarkan operasi khas pada Oktober 2014 di seluruh negara
bagi membanteras kegiatan perjudian sehingga ke akar umbi
yang dijalankan oleh orang-orang perseorangan dan juga

sindiket-sindiket perjudian.

Bagi tahun 2015 sehingga September, pihak polis melaksanakan
sejumlah 5834 serbuan yang berjaya dengan membuat
tangkapan seramai 15,154 orang terhadap penganjur dan
pemain, serta merampas sejumliah 70,149 mesin atau komputer
yang diguriakan untuk perjudian. Secara kasar rampasan yang
dibuat berjumlah RM70.1 juta pada anggaran RM1000 setiap

komputer dan peralatannya.

Bagi menentukan aktiviti perjudian ini dapat ditangani

sepenuhnya daripada berulang kembali, PDRM telah



menubuhkan unit pemantau yang diletakkan di bawah Jabatan
Integriti dan Pematuhan Standard (JIPS) bagi memastikan gejala
judi haram diperangi sehingga ke akar umbi. Pasukan ini akan
memantau semula premis-premis yang pernah diserbu bagi
memastikan premis berkenaan tidak kembali menjalankan

semula aktiviti mesin perjudian haram.

Statistik pemantauan yang di buat oleh pihak JIPS di seluruh
negara mulai bulan November 2014 sehingga 2015 (sehingga

Mei) seperti berikut:-

JUMLAH PEMANTAUAN 43,227
PREMIS TUTUP 42,376
PREMIS BUKA 851
SERBUAN 194
TANGKAPAN ' 523 ORANG
RAMPASAN BARANG 1,435
RAMPASAN WANG RM 41,060

Pihak polis sememangnya serius untuk membasmi kegiatan
perjudian ini dan kini sedang memantau Modus Oprandi (MO)
baru yang digunakan oleh sindiket-sindiket seperti mengubah
lokasi daripada premis peniagaan ke kondominium serta rumah
kediaman bagi mengaburi mata pihak penguatkuasa. Selain itu
terdapat juga cubaan sindiket perjudian melalui ejen-ejen
mereka menjalankan perniagaan dengan menggunakan tablet
dan handphone (on demand). Dengan kaedah ini tablet akan

diserahkan kepada pemain secara tertutup untuk mendapatkan

3




jaringan perjudian. Cubaan terbaru ini telah berjaya dikesan oleh
pihak PDRM dengan beberapa serbuan dan tangkapan yang
telah dibuat terhadap taktik terbaru ini.

Usaha dan tindakan yang diambil oleh polis melalui operasi
“Op Dadu” yang dilakukan secara agresif dan berterusan dilihat
dapat mengekang gejala ini dari terus berlaku. Namun demikian,
usaha ini tidak akan berjaya sepenuhnya tanpa ada penglibatan
daripada orang ramai dalam menyalurkan maklumat kepada
pihak polis dan di samping itu juga orang ramai periu
menghindari aktiviti yang tidak sihat ini. Aktiviti perjudian akan

terus wujud jika ada permintaan daripada pemain.



NO. SOALAN : 13

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA, |
PARLIMEN KETIGA BELAS,
MAJLIS MESYUARAT DEWAN RAKYAT

PERTANYAAN : LISAN

DARIPADA : TUAN KHOO SOO SEANG [TEBRAU]
TARIKH : 3 NOVEMBER 2015 (SELASA)
SOALAN

Tuan Khoo Soo Seang minta MENTERI TENAGA, TEKNOLOGI
HIJAU DAN AIR menyatakan apakah langkah jangka panjang yang
dilaksanakan oleh Kementerian untuk memastikan bekalan air

mencukupi selain daripada melakukan pembenihan awan.



JAWAPAN
Tuan Yang Dipertua,

Untuk Makluman Ahli Yang Berhormat,

Langkah jangka panjang yang dilaksanakan oleh Kerajaan dan
operator-operator air bagi memastikan bekalan air mencukupi adalah

seperti berikut:

1) menyusun semula sistem penakungan untuk menyimpan air
mentah sebagai rizab untuk digunakan semasa musim kering;
dan

2) mengoptimumkan penggunaan pelbagai punca sumber air
mentéh seperti efluen yang dihasilkan oleh loji-loji kumbahan,
stormwater dan air bawah tanah untuk kegunaan non potable
sebagai punca air tambahan dan rizab masa hadapan bagi
meminimumkan kebergantungan kepada sumber air permukaan

dan sungai.

Pada masa yang sama, Kementerian ini juga memberikan tumpuan

kepada Pengurusan Permintaan Air (Water Demand Management)



yang komprehensif termasuk program mengurangkan kadar air tidak
berhasil (NRW) secara berkesan untuk dilaksanakan oleh operator-
operator air sebagai usaha untuk memastikan penggunaan air yang
berhemat bagi memastikan bekalan air yang mencukupi dan

berterusan disalurkan

Program penyaluran air mentah antara negeri-negeri dilaksanakan
bagi memastikan negeri yang mempunyai lebihan sumber air dapat
membantu negeri yang mengalami kekurangan sumber air. Contoh-
contoh program ini ialah Skim Penyaluran Air Mentah Johor-Melaka
yang membekalkan air mentah dari Sungai Muar ke Melaka dan
Projek Penyaluran Air Mentah Pahang-Selangor (PPAMPS).
Suruhanjaya Perkhidmatan Air Negara (SPAN) juga mengawalselia
industri air negara dan telah menetapkan supaya purata reserve
margin bagi setiap negeri adalah di antara 10% sehingga 15%. Ini
adalah bertujuan bagi memastikan kapasiti pengeluaran dan

perbekalan air negara sentiasa berkeupayaan memenuhi permintaan.

Sekian, terima kasih

NO. SOALAN : 14

PEMBERITAHUAN PERTANYAAN LISAN

DEWAN RAKYAT, MALAYSIA

PERTANYAAN : LISAN

DARIPADA : USTAZ DATUK DR. MOHD KHAIRUDDIN BIN
AMAN RAZALI [ KUALA NERUS ]

TARIKH :  3.11.2015 (SELASA)

USTAZ DATUK DR.MOHD KHAIRUDDIN BIN AMAN RAZALI
[ KUALA NERUS ] minta MENTERI PERDAGANGAN DALAM
NEGERI, KOPERASI DAN KEPENGGUNAAN menyatakan tindakan
Kementerian bagi mengekang trend kenaikan harga barangan
khususnya pada musim perayaan serta alternatif yang dimiliki rakyat

ketika berhadapan dengannya.



JAWAPAN:
Tuan Yang Di-Pertua,

Skim Kawalan Harga Musim Perayaan (SKHMP) dilaksanakan ke atas
beberapa jenis barang keperluan yang dikenal pasti sebagai barang
harga terkawal musim perayaan untuk ditentukan harga maksimum di
peringkat pengeluar, pemborong dan peruncit bagi suatu tempoh
tertentu. Skim ini dilaksanakan di seluruh Malaysia dan harga yang
ditetapkan adalah berbeza mengikut kawasan dan daerah. Pelaksanaan
Skim ini dapat melindungi pengguna daripada peniaga-peniaga
yang ingin mengambil kesempatan menaikkan harga barangan
utama semasa musim perayaan. Skim Kawalan Hafga Musim
Perayaan dilaksanakan bagi 6 perayaan utama iaitu Hari Raya Puasa,
Tahun Baru Cina, Deepavali, Krismas, Pesta Kaamaatan (Sabah

Sahaja) dan Hari Gawai (Sarawak Sahaja).

Selain itu, sebagai alternatif Kerajaan juga telah menganjurkan
“‘Kempen Penurunan Harga” sejak tahun 2008 hingga kini yang mana
Kempen Penurunan Harga ini merupakan salah satu inisiatif Kerajaan
dengan kerjasama industri peruncitan bagi menawarkan barangan
kegunaan harian, terutamanya barang keperluan pada harga yang
berpatutan. Bagi tahun 2015, kempen ini telah dilancarkan pada 1 Mac
2015 di mana sebanyak 1,036 cawangan pasaraya besar, pasaraya
dan pasar mini di seluruh negara termasuk Sabah dan Sarawak
mengambil bahagian dalam kempen ini dengan menawarkan diskaun

harga barangan sehingga 70% bagi 82,582 produk.

Pada masa yang sama, Kerajaan meneruskan pelaksanaan Kedai
Rakyat 1Malaysia (KR1M) di seluruh negara. Sehingga kini, sebanyak
170 kedai KR1M telah beroperasi di seluruh Malaysia.

NO. SOALAN : 15

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN : LISAN

DARIPADA : DATUK SERI NOH BIN HAJI OMAR
[TANJONG KARANG ]

TARIKH : 3 NOVEMBER 2015 (SELASA)

SOALAN

Datuk Seri Noh bin Haji Omar [ Tanjong Karang ] minta PERDANA
MENTERI menyatakan berapakah peruntukan yang telah dibelanjakan di

negeri Selangor bagi setiap bidang dalam Bidang Keberhasilan Negara
(NKRA).



JAWAPAN: YB SENATOR DATO' SRI ABDUL WAHID B. OMAR,
MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, matlamat utama Program
Transformasi Kerajaan (GTP) adalah untuk memastikan jurang
ketidaksamaan sosioekonomi dapat ditangani dan kebolehcapaian
kemudahan sosial pula dipertingkatkan. Ini dapat dilihat dari hasil dan
impak pelaksanaan kesemua tujuh Bidang Keberhasilan Utama Negara
(NKRA) di seluruh negara.

Untuk itu, Kerajaan telah membelanjakan sejumlah RM16.6 bilion bagi
tahun 2013 sehingga 2015 untuk pelaksanaan kesemua NKRA yang
mana sebanyak 8.6% atau RM1.4 bilion telah dibelanjakan untuk negeri
Selangor. Butiran perbelanjaan bagi setiap pelaksanaan NKRA di negeri

Selangor adalah seperti berikut:

1) NKRA Mengurangkan Jenayah telah membelanjakan sebanyak
RM 56.08 juta dalam tempoh 2013 sehingga September 2015,
dengan tanggungan tambahan bagi tahun 2015 sebanyak RM
0.248 juta di negeri Selangor.

2) NKRA Mempertingkatkan Pengangkutan Awam Bandar (UPT)
telah membelanjakan sebanyak RM 89 juta dalam tempoh 2013
sehingga September 2015 di negeri Selangor. Ini termasuk
perbelanjaan untuk fasiliti “Park and Ride”, Hentian Akhir Bandar

dan membina laluan pejalan kaki untuk penumpang. Jumlah ini



tidak termasuk projek lain di bawah NKRA UPT yang meliputi
negeri Selangor serta Wilayah Persekutuan Kuala Lumpur, seperti
KTMB, mempertingkatkan perkhidmatan teksi, KTM Komuter dan

aplikasi Perancang Perjalanan.

3) NKRA Mempertingkatkan Pembangunan Luar Bandar telah
membelanjakan sebanyak RM 22.47 juta dalam tempoh 2013
sehingga September 2015 di negeri Selangor untuk inisiatif
pembinaan jalan perhubungan desa, program bantuan rumah,

bekalan air dan elektrik luar bandar.

4) NKRA Memastikan Pendidikan Berkualiti telah membelanjakan
sebanyak RM 16.16 juta dalam tempoh 2013 sehingga 2014.
Jumlah ini adalah untuk inisiatif Sekolah Berprestasi Tinggi dan
Prasekolah. Perbelanjaan bagi tahun 2015 bagi negeri Selangor
masih tidak dapat dimuktamadkan kerana peruntukan untuk
bantuan yuran pra-sekolah adalah berdasarkan permohonan
manakala anugerah Sekolah Berprestasi Tinggi adalah

berdasarkan kelayakan sekolah terhadap kriteria yang ditetapkan.

5) NKRA Mempertingkatkan  Taraf Kehidupan Isi Rumah
Berpendapatan Rendah telah membelanjakan sebanyak RM23.94
juta untuk program 1AZAM (Akhiri Zaman Miskin) di negeri
Selangor, yang bertujuan membantu kumpulan berpendapatan
rendah membantu diri sendiri. Program 1AZAM memberikan
sokongan dan latihan dalam empat aliran kerja iaitu AZAM Kerja,
AZAM Niaga, AZAM Khidmat dan AZAM Tani serta untuk golongan
miskin bandar, AZAM Bandar.



6) NKRA Menangani Kos Sara Hidup Rakyat telah membelanjakan
sebanyak RM 1.2 bilion bagi tempoh 2013 sehingga September
2015 di negeri Selangor, untuk BR1M, Klinik 1Malaysia, Kedai
Rakyat 1Malaysia (KR1M) dan Bantuan Khas Awal Persekolahan
1Malaysia.

7) Bajet bagi NKRA Membanteras Rasuah pula diperuntukkan untuk
Suruhanjaya Pencegahan Rasuah Malaysia (SPRM) menjalankan
program yang berkaitan. Walaupun agihan peruntukan dan
pelaksanaan program dilakukan di peringkat Kerajaan
Persekutuan, negeri Selangor masih mendapat manfaat daripada

pelaksanaan GTP.

Sekian, terima kasih.



SOALAN (16)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN :  LISAN
TARIKH . 3 NOVEMBER 2015

[ SELASA]
DARIPADA . Y.B. DR. MICHAEL JEYAKUMAR DEVARAJ

[ SUNGAI SIPUT ]

SOALAN :-

Y.B. DR. MICHAEL JEYAKUMAR DEVARAJ [ SUNGAI SIPUT ] minta
MENTERI KESEJAHTERAAN BANDAR, PERUMAHAN DAN
KERAJAAN TEMPATAN menyatakan syarat-syarat berkaitan tawaran
"Matching Grant" dengan nisbah 9:1. Adakah Jawatankuasa Pengurusan
Rumah-Rumah Pangsa diberi ruang untuk memutuskan jenis "repair" yang
diingini dan memilih kontraktor untuk melakukannya.



JAWAPAN :-

Tuan Yang di-Pertua,

Untuk makluman Ahli Yang Berhormat, Program membaik pulih/
menyelenggara perumahan berstrata kos rendah swasta di bawah Tabung
Penyelenggaraan 1Malaysia (TP1M) dilaksanakan dengan kaedah

matching grant berkadar 90:10.

Program ini merangkumi skop kerja membaik pulih/ menyenggara lif, tangki
air dan sistem retikulasi, paip sanitari, bumbung, tangga dan handrail,
mengecat bangunan, pendawaian semula serta membaik pulih kerosakan

am yang melibatkan harta bersama.

Proses perolehan termasuk pemilihan kontraktor dilaksanakan oleh agensi
pelaksana seperti Setiausaha Kerajaan Negeri (SUK)/ Pejabat
Pembangunan Persekutuan Negeri (PPPN)/ Pihak Berkuasa Tempatan

(PBT).



NO SOALAN :17

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATO' WIRA OTHMAN BIN ABDUL
(PENDANG)

PERTANYAAN : LISAN

TARIKH : 03.11.2015

Y.B. DATO' WIRA OTHMAN BIN ABDUL [ PENDANG ] minta MENTERI
KEWANGAN menyatakan apakah Kerajaan bercadang untuk
menggunakan hasil kutipan GST bagi membantu rakyat yang terjejas

dengan kemerosotan ekonomi. Apakah bentuk bantuan yang dicadangkan.

JAWAPAN

Untuk makluman Ahli Yang Berhormat, terlebih dahulu saya ingin
memaklumkan bahawa hasil Kerajaan Persekutuan pada tahun 2015
dianggar berjumlah RM222.5 bilion dan diunjur meningkat kepada
RM225.7 bilion pada tahun 2016. Daripada jumlah tersebut, kutipan GST

pada tahun 2015 dianggar sebanyak RM27 bilion manakala bagi tahun



2016, kutipan GST diunjur meningkat kepada RM39 bilion. Peningkatan ini
dijangka dapat mengimbangi jangkaan penurunan hasil berkaitan
petroleum berikutan kejatuhan harga minyak mentah dunia yang dianggar
menyusut kepada RM31.8 bilion atau 14.1% daripada jumlah hasil

keseluruhan berbanding RM43.9 bilion pada tahun 2015 (19.7%).

2. Ahli-ahli Yang Berhormat, perlu ditegaskan di sini bahawa di bawah
Perkara 97 Perlembagaan Persekutuan Malaysia, semua hasil dan wang
yang diterima oleh Kerajaan Persekutuan hendaklah dimasukkan ke dalam
Kumpulan Wang Disatukan Persekutuan. Hasil daripada Kumpulan Wang
ini akan digunakan untuk membiayai perbelanjaan mengurus dan
sebahagian daripada perbelanjaan pembangunan Kerajaan Persekutuan.
Perbelanjaan ini turut meliputi usaha untuk membantu rakyat yang

terjejas ekoran perkembangan ekonomi semasa.

3. Sehubungan dengan itu, bagi meringankan beban kos sara hidup
rakyat terutamanya golongan berpendapatan rendah, hasil Kerajaan
Persekutuan tersebut diperuntukkan bagi membiayai, antaranya langkah-

langkah berikut:



Meningkatkan amaun BR1M kepada maksimum RM1,050 mengikut
kategori isi rumah dengan peruntukan sebanyak RM5.9 bilion (2015:
RM5.2 bilion) yang memanfaatkan 4.7 juta isi rumah dan 2.7 juta

individu bujang;

. Menyediakan bantuan kepada pesawah, pekebun kecil dan penoreh

getah melalui program peningkatan pendapatan dan produktiviti (di
bawah RISDA dan FELCRA), penambahbaikan insentif pengeluarah
getah, pelaksanaan inisiatif Pemutuan Sebenar Padi dan
penambahbaikan Skim Subsidi Harga Padi;

Meneruskan Program Baucar Buku 1Malaysia dengan kadar bantuan
RM250 untuk setiap pelajar di institut pengajian tinggi;

Meneruskan bantuan persekolahan RM100 kepada pelajar sekolah
rendah dan menengah bagi isi rumah yang berpendapatan RM3,000 ke
bawah; dan

Menyediakan pelbagai bantuan secara tidak langsung dalam bentuk
perkhidmatan sosial dengan bayaran yang minimum atau percuma.
Contohnya, rawatan perubatan di klinik dan hospital Kerajaan,
pendidikan di sekolah rendah, menengah dan di institusi pengajian

tinggi awam serta biasiswa dan pinjaman pelajaran



4. Selain itu, Kerajaan masih meneruskan pemberian subsidi, insentif dan
bantuan-bantuan lain seperti subsidi bagi barangan keperluan dan
perkhidmatan asas termasuk subsidi harga beras dan minyak masak serta
subsidi perbezaan kadar faedah dan subsidi kadar tol. Antara insentif bagi
meningkatkan pendapatan rakyat terutamanya golongan petani dan
nelayan adalah insentif pengeluaran padi dan insentif hasil tangkapan
nelayan. Bagi tahun 2016, sebanyak RM26.1 billion atau hampir 12.1%
daripada jumlah keseluruhan perbelanjaan mengurus Kerajaan
Persekutuan diperuntukkan untuk subsidi, insentif dan bantuan kepada

rakyat.

Langkah-langkah tersebut jelas menunjukkan bahawa Kerajaan sentiasa
prihatin terhadap kesejahteraan rakyat walaupun dalam melaksanakan
langkah mengukuhkan kedudukan fiskal negara yang kini berdepan
dengan cabaran ekonomi semasa. Semua langkah yang dilaksanakan oleh
Kerajaan adalah bagi memastikan negara mencapai status negara maju
berpendapatan tinggi dengan rakyat dapat menikmati kualiti hidup yang

lebih baik.



NO SOALAN :18

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DR. CHE ROSLI BIN CHE MAT
(HULU LANGAT)

PERTANYAAN : LISAN
TARIKH : 03.11.2015

Y.B. DR. CHE ROSLI BIN CHE MAT [ HULU LANGAT ] minta MENTERI
KEWANGAN menyatakan perkembangan terkini pembangunan MRT
mengikut fasa dari Sungai Buluh ke Kajang dalam memberi perkhidmatan

sistem pengangkutan awam yang cekap dan terbaik.

JAWAPAN

Untuk makluman Ahli Yang Berhormat, sehingga 31 Ogos 2015, status
kemajuan Projek MRT Laluan Satu yang menghubungkan Sg. Buloh-Kajang

masih mengikut jadual yang ditetapkan dan telah mencapai tahap 70.21%



kemajuan. Fasa Satu projek iaitu dari Sg. Buloh ke Semantan dijangka siap
dan mula beroperasi pada 31 Disember 2016 manakala Fasa Dua projek
pula iaitu dari Semantan ke Kajang dijadual akan siap dan beroperasi

pada 31 Julai 2017.

Untuk makluman Ahli Yang Berhormat , Projek MRT Laluan Satu ini
tidak memberi sebarang kesan kenaikan kos kepada Kerajaan akibat
daripada kejatuhan nilai Ringgit Malaysia. Ini adalah kerana nilai kesemua
kontrak pembinaan termasuk kontrak untuk kerja sistem yang melibatkan
kontraktor luar negara adalah dalam mata wang Ringgit Malaysia. Kontrak
berkenaan telah ditetapkan sebelum nilai Ringgit Malaysia mengalami

kemerosotan.

Dalam hubungan ini, sebarang kenaikan kos yang berlaku disebabkan
oleh kejatuhan nilai mata wang Ringgit Malaysia akan ditanggung oleh
pihak kontraktor. Sehingga kini, kenaikan kos yang ditanggung oleh

kontraktor adalah sebanyak RM600,000 sahaja.



SOALAN NO: 19

PEMBERITAHUAN PERTANYAAN DEWAN RAKYAT

PERTANYAAN . JAWAB LISAN

DARIPADA . DATUK AARON AGO ANAK DAGANG
[ KANOWIT ]

TARIKH : 3 NOVEMBER 2015 (SELASA)

SOALAN 19

Datuk Aaron Ago Anak Dagang [ Kanowit ] minta MENTERI
KOMUNIKASI DAN MULTIMEDIA menyatakan status dan kejayaan
perlaksanaan Internet Bestari bagi semua sekolah di luar bandar
Sarawak dan Sabah. Apakah strategi Kerajaan bagi mengatasi masalah

“internet connectivity” di kawasan luar bandar Sarawak dan Sabah.

JAWAPAN:

Tuan Yang di-Pertua,

Dalam merapatkan jurang digital dan meningkatkan akses kepada
perkhidmatan telekomunikasi di kalangan rakyat terutamanya di
kawasan yang tiada atau kurang liputan terutamanya di Sabah dan
Sarawak, pihak Kementerian melalui Suruhanjaya Komunikasi dan
Multimedia Malaysia (MCMC) telah memperkenalkan beberapa inisiatif
di bawah kerangka Pemberian Perkhidmatan Sejagat (Universal Service
Provision) Akta Komunikasi dan Multimedia 1998.



SOALAN NO: 19

Bagi negeri Sarawak, sehingga hari ini Kerajaan melalui MCMC telah
membina 90 Pusat Internet 1Malaysia, 660 WiFi Komuniti yang sebelum
ini dikenali sebagai Kampung Tanpa Wayar (KTW) dan 203 menara

telekomunikasi di bawah inisiatif Time 3.

Bagi negeri Sabah pula, sebanyak 96 Pusat Internet 1Malaysia, 856
WiFi Komuniti dan 212 menara telekomunikasi di bawah inisiatif Time 3.

Seperti diumumkan oleh YAB Perdana Menteri dalam Belanjawan 2016,
sebanyak RM 1.2 bilion lagi diperuntukkan oleh MCMC untuk
menambahbaik infrastruktur telekomunikasi Negara termasuk Sabah

dan Sarawak.

Sungguhpun demikian, soalan ahli Yang Berhormat berhubung status
dan kejayaan perlaksanaan Internet Bestari bagi semua sekolah di
luar bandar Sarawak dan Sabah adalah lebih tepat untuk ditanyakan
terus kepada Kementerian Pendidikan Malaysia yang merupakan
kementerian yang menerajui program 1 Bestari Net diseluruh Negara.



Soalan No : 20

PEMBERITAHU PERTANYAAN DEWAN RAKYAT

PERTANYAAN : LISAN

DARIPADA g Y.B. TUAN TEO KOK SEONG [ RASAH ]
TARIKH : 3.11.2015

SOALAN

Tuan Teo Kok Seong [ Rasah ] minta MENTERI PENDIDIKAN
menyatakan :-

(a) bilakah Kerajaan Pusat akan mengikut langkah Kerajaan Negeri
Sarawak yang mengiktiraf Sijil UEC; dan

(b) mengapakah sehingga kini, sijil UEC. masih tidak diiktiraf oleh
Kerajaan Pusat.

JAWAPAN

(@) dan (b)
Tuan Yang di-Pertua,

Pendirian Kementerian Pendidikan Malaysia (KPM) berhubung sijil
Unified Examination Certificate (UEC) masih kekal untuk tidak

mengiktiraf lulusan UEC atas sebab seperti berikut:

1. UEC merupakan anugerah persijilan peperiksaan yang dikelolakan
oleh Malaysian Independent Chinese Secondary School (MICSS)
yang tidak akur kepada Akta Pendidikan 1996 dan Dasar Pendidikan

Kebangsaan,;



2. Standard kurikulum UEC adalah tidak sama dengan kurikulum

kebangsaan;

3. Piawai dan kawalan ke atas peperiksaan UEC adalah berlainan

dengan piawai sistem peperiksaan kebangsaan; dan

4. KPM tidak mengawal taraf piawai ujian peperiksaan UEC.

Berdasarkan kepada peruntukan dan peraturan pendidikan yang berkuat
kuasa di bawah Akta Pendidikan 1996, maka, KPM tidak berhasrat
mengiktiraf siji UEC memandangkan ianya bukanlah pensijilan
peperiksaan yang dikendalikan oleh KPM dan sijil UEC tersebut juga

tidak diiktiraf oleh kerajaan.

SOALAN (21)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN : LISAN

TARIKH 3 NOVEMBER 2015
[ SELASA]
DARIPADA . Y.B. DATO' ABD. AZIZ BIN HAJI SHEIKH FADZIR

[ KULIM BANDAR BAHARU ]

SOALAN :-

Y.B. DATO' ABD. AZIZ BIN HAJI SHEIKH FADZIR [ KULIM BANDAR
BAHARU ] minta MENTERI KESEJAHTERAAN BANDAR, PERUMAHAN
DAN KERAJAAN TEMPATAN menyatakan apakah langkah segera untuk
memastikan setiap pili bomba di setiap unit perumahan di Kulim Bandar
Baharu terutamanya dapat berfungsi supaya langkah awal dapat diambil
ketika berlaku kecemasan atau kebakaran.



JAWAPAN :-

Tuan Yang di-Pertua,

Untuk makluman Ahli Yang Berhormat, Jabatan Bomba dan Penyelamat
Malaysia (JBPM) sentiasa memantau dan menyelenggara aset-asetnya
termasuklah pili-pili bomba dari semasa ke semasa. Antara langkah yang
diambil oleh JBPM bagi memastikan setiap pili bomba berfungsi dengan
baik ialah:-

(a) melaksanakan pemeriksaan secara berjadual;

(b) mewujudkan program Teman Pili Bomba;

() mengadakan kempen kesedaran; dan

(d) pemeriksaan pili bomba oleh Pasukan Bomba Sukarela

dan Pasukan Bomba Bantuan di kawasan komuniti

mereka.



SOALAN (22)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN :  LISAN
TARIKH . 3NOVEMBER 2015
[ SELASA]
DARIPADA . Y.B. TUAN RAMKARPAL SINGH A/L KARPAL
SINGH
[ BUKIT GELUGOR |
SOALAN :-

Y.B. TUAN RAMKARPAL SINGH A/L KARPAL SINGH [ BUKIT
GELUGOR '] minta MENTERI KESEJAHTERAAN BANDAR,
PERUMAHAN DAN KERAJAAN TEMPATAN menyatakan langkah-
langkah yang diambil untuk mengawal harga-harga yang ditetapkan oleh
pemaju hartanah dalam penjualan rumah-rumah kediaman untuk
mengelakkan harga-harga rumah kediaman tersebut daripada terus
meningkat sehingga rakyat berpendapatan sederhana tidak mampu
memilikinya lagi.



JAWAPAN :-
Tuan Yang di-Pertua,

Untuk makluman Ahli Yang Berhormat, kenaikan harga rumah dipengaruhi
oleh pelbagai faktor antaranya adalah kos tanah, kos bahan binaan dan

buruh serta aktiviti spekulasi.

Malaysia mengamalkan sistem pasaran ekonomi bebas dan ianya turut
melibatkan sektor hartanah dalam negara. Hal yang demikian
menyebabkan Kerajaan tidak mempunyai kuasa untuk menentukan harga
dalam pasaran hartanah. Namun demikian, pelbagai bentuk inisiatif dan
insentif telah diperkenalkan oleh Kerajaan bagi memastikan kestabilan
harga rumah. Berdasarkan Laporan Pasaran Harta 2014, peningkatan
harga rumah dilaporkan terkawal dengan kadar peningkatan yang lebih
perlahan berbanding beberapa tahun sebelumnya. la adalah hasil usaha
berterusan yang diambil oleh Kerajaan untuk membendung ‘spekulasi

harga rumah.

Harga rumah yang tinggi lazimnya berlaku di bandar-bandar utama

khususnya di Kuala Lumpur, Selangor, Pulau Pinang, Sabah dan Sarawak

yang disebabkan oleh peningkatan kos tanah dan kos bahan binaan.
Berdasarkan Laporan Indeks Harga Rumah Malaysia (NAPIC), harga
semua rumah bagi kelima-lima negeri tersebut pada suku pertama tahun
2015 adalah antara RM349,935 sehingga RM693,834 manakala bagi

negeri-negeri lain adalah antara RM148,246 sehingga RM228,830.

Antara inisiatif yang berkesan untuk menstabilkan harga rumah adalah
dengan meningkatkan bekalan rumah dalam pasaran. Oleh itu, Kerajaan
telah menyasarkan pembinaan 1 juta unit rumah mampu milik (dalam
tempoh 2013 - 2018) yang digerakkan oleh sektor awam dan swasta
termasuklah 500,000 unit oleh Perumahan Rakyat 1Malaysia (PR1MA).
Bagi memastikan sasaran tersebut tercapai, Kementerian Kesejahteraan
Bandar, Perumahan dan Kerajaan Tempatan (KPKT) telah menubuhkan
Jawatankuasa Perumahan Negara (JPEN) yang dipengerusikan oleh
Y.B. Menteri KPKT yang bermesyuarat sekurang-kurangnya 2 sekali
setahun. Kerajaan juga telah menubuhkan Majlis Perumahan Negara
(MPN) yang dipengerusikan oleh Y.A.B. Perdana Menteri yang berperanan
untuk merangka strategi dan pelan tindakan secara menyeluruh,
menyelaras aspek perundangan dan mekanisme harga hartanah serta

memastikan penyediaan rumah secara lebih efektif dan efisien.

Kerajaan juga mengambil inisiatif untuk membantu rakyat dengan
melepaskan.(release) tanah-tanah milik Kerajaan bagi tujuan pembinaan
lebih banyak rumah mampu milik dan sekaligus berupaya menstabilkan
harga rumah. Pada masa yang sama, Kerajaan juga telah memberikan
pelbagai insentif dalam bentuk subsidi bagi Skim Perumahan Mampu Milik
Swasta (MyHome), Perumahan Penjawat Awam 1Malaysia (PPA1M),
facilitation arant menerusi Inisiatif Pembiayaan Swasta (PFI) oleh Unit

Kerjasama Awam - Swasta (UKAS) Jabatan Perdana Menteri dan lain-lain.

Pendekatan lain yang diambil oleh Kerajaan adalah dengan menangani
aktiviti spekulasi yang merupakan salah satu faktor yang menyumbang
kepada kenaikan harga rumah. Bajet 2014 telah menggariskan beberapa

langkah bagi menangani aktiviti spekulasi seperti berikut:

() mengenakan Cukai Keuntungan Harta Tanah (CKHT) pada

kadar yang lebih tinggi;

(i) menaikkan harga jualan minimum hartanah yang boleh dibeli
oleh warga asing dari RM500,000 seunit kepada RM1juta

seunit;



(iii)

(iv)

(vi)

meningkatkan ketelusan harga jualan dengan mempamerkan
secara terperinci semua manfaat / insentif yang akan diberikan

kepada pembeli;

melarang pemaju melaksanakan kaedah Developer Interest
Bearing Scheme (DIBS) yang hanya akan membebankan
pembeli dengan manipulasi kos semasa fasa pembinaan oleh

pemaju;

mewajibkan pemaiju melaporkah sebarang aktiviti pembelian
melebihi 4 unit hartanah dalam satu pemajuan oleh mana-mana

individu mahupun syarikat; dan

mengeluarkan panduan Loan To Value (LTV) di mana pinjaman
yang diberikan adalah sebanyak 70% sahaja bagi pembelian
rumah ketiga dan seterusnya. Baki 30% lagi perlu ditanggung

sendiri oleh pembeli.



NO. SOALAN : 23

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN : LISAN

DARIPADA : Y.B DATO' HAJI ABDUL RAHMAN BIN
HAJI MOHAMAD [LIPIS]

TARIKH : 3 NOVEMBER 2015 (SELASA)

SOALAN

Y.B Dato' Haji Abdul Rahman bin Haji Mohamad [Lipis] minta

PERDANA MENTERI menyatakan prestasi terkini ekonomi Malaysia

memandangkan timbulnya pelbagai spekulasi dan persepsi negatif

dalam kalangan rakyat.



JAWAPAN: YB SENATOR DATO' SRI ABDUL WAHID B. OMAR,
MENTERI DI JABATAN PERDANA MENTERI

Tuan Yang di-Pertua,

Ekonomi Malaysia kini bukanlah berada dalam keadaan krisis seperti
mana spekulasi dan persepsi negatif yang timbul di kalangan rakyat.
Ekonomi Malaysia masih mencatatkan pertumbuhan sebanyak 5.3%
bagi separuh pertama 2015. Semua sektor utama negara mencatatkan
pertumbuhan positif di mana sektor perkhidmatan (5.7%) dan
pembuatan (4.9%) serta kekal sebagai penyumbang utama kepada
ekonomi negara. Sementara itu, perbelanjaan penggunaan akhir swasta
(7.6%) terus menjadi pemacu utama dari segi perbelanjaan. Eksport
pada bulan Ogos 2015 meningkat sebanyak 4.1% kepada RM66.5 bilion,

iaitu peningkatan 3 bulan berturut-turut.

Pada masa ini, asas ekonomi negara lebih kukuh berbanding dengan
semasa krisis kewangan Asia pada 1997/1998. Antara lain, negara telah
pun mempelbagaikan asas struktur ekonomi di mana kita tidak terlalu

bergantung kepada mana-mana subsektor komoditi dan rakan dagang.

Kedudukan persekitaran ekonomi domestik kita juga stabil. Sebagai
contoh, inflasi negara kita terkawal pada kadar kurang daripada 3%
sejak lima tahun yang lepas dan dijangka terus rendah berikutan jatuhan
harga minyak mentah dan juga harga komoditi dunia. Kita juga
menikmati kadar guna tenaga penuh semenjak 20 tahun yang lalu di

mana kadar pengangguran kini adalah rendah sekitar 3%.



Saiz kedudukan imbangan pembayaran kita masih kekal berdaya tahan,
di mana baki akaun semasa negara telah pun meningkat kepada
RM47.3 bilion pada tahun 2014 atau 4.4% daripada pendapatan negara
kasar. Bagi 2015, baki akaun semasa imbangan pembayaran negara

dijangka terus kekal positif.

Sistem kewangan dan perbankan negara kita terus kukuh, di mana
sistem perbankan kita mempunyai nisbah jumlah modal yang melebihi
paras pengawalseliaan minimum, kadar kecairan yang masih
menyokong aktiviti ekonomi dan jumlah pinjaman tidak berbayar yang
rendah. Oleh itu sistem kewangan kita dan perbankan negara mampu

menghadapi ketidaktentuan ekonomi.

Sekian, terima kasih.



NO. SOALAN : 24

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS,

MAJLIS MESYUARAT DEWAN RAKYAT

PERTANYAAN : LISAN

DARIPADA : YB THHAN M. KULASEGARAN
[ IPOH BARAT ]

TARIKH : 3 NOVEMBER 2015 (SELASA)

SOALAN

Tuan M. Kulasegaran [ Ipoh Barat ] minta PERDANA MENTERI

menyatakan :-

(@) adakah undang-undang akan digubal semula untuk tujuan

pemansuhan hukuman mati. Jika tidak, mengapa; dan

(b) nyatakan dan senaraikan mengikut tahun jumlah mereka
yang telah dihukum mati oleh mahkamah dan digantung
hingga mati sejak tahun 1957- 2015.



JAWAPAN: YB PUAN HAJAH NANCY SHUKRI
MENTERI DI JABATAN PERDANA MENTERI

Tuan Yang di-Pertua,

1.  Kerajaan pada masa ini melalui Jabatan Peguam Negara masih
sedang meniliti isu undang-undang, dasar dan keberkesanan

pelaksanaan hukuman mati di Negara ini.

2. Skop penelitian tersebut tidak terhad kepada kedudukan
hukuman mati mandatori sahaja, sebaliknya merangkumi keseluruhan
peruntukan hukuman mati yang dikuatkuasakan di Negara ini dan juga

pelaksanaannya.

3. Keputusan dasar berhubung dengan pelaksanaan hukuman mati

di Negara ini akan diputuskan berdasarkan hasil penelitian tersebut.

4.  Statistik oleh Jabatan Penjara pada 6 Oktober 2015 menunjukkan
terdapat seramai 1,022 banduan yang telah disabitkan dengan
hukuman mati oleh Mahkamah. Walau bagaimanapun hukuman mati
tersebut belum dapat dilaksanakan kerana banduan-banduan
berkenaan masih lagi dalam proses rayuan di Mahkamah iaitu seramai
604 orang dan rayuan kepada Lembaga Pengampunan Negeri seramai

418 orang.

5.  Dari tahun 1998 hingga 6 Oktober 2015, sejumlah 33 banduan
telah dilaksanakan hukuman mati kerana terlibat dengan pelbagai

kesalahan.



6. Manakala dalam tempoh yang sama, seramai 127 banduan
hukuman mati telah mendapat peringanan hukuman atau
pengampunan setelah Lembaga Pengampunan Negeri
mempertimbangkan rayuan atau petisyen mereka di bawah Peraturan

114, Peraturan-Peraturan Penjara 2000.

Sekian, terima kasih.



NO SOALAN :25

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATUK NOOR EHSANUDDIN BIN MOHD
HARUN NARRASHID
(KOTA TINGGI)

PERTANYAAN : LISAN

TARIKH : 03.11.2015

Y.B. DATUK NOOR EHSANUDDIN BIN MOHD HARUN NARRASHID [
KOTA TINGGI ] minta MENTERI KEWANGAN menyétakan apakah
langkah-langkah yang telah diambil oleh Kerajaan untuk memaksimakan

simpanan rakyat Malaysia di hari tua.

JAWAPAN

Untuk makluman Ahli Yang Berhormat, sebagai sebuah organisasi
keselamatan sosial yang berperanan menyediakan simpanan persaraan
kepada ahli, Kumpulan Wang Simpanan Pekerja (KWSP) sentiasa komited

dalam melaksanakan tanggungjawab untuk memastikan simpanan



persaraan adalah mencukupi. Simpanan persaraan ini adalah bagi
menampung perbelanjaan sepanjang tempoh persaraan yang semakin

panjang kesan daripada peningkatan jangka hayat.

Bagi membantu ahli meningkatkan simpanan persaraan, KWSP telah

menambah baik Skim KWSP seperti berikut :-

a. Memperkenalkan pengeluaran pada umur 55 tahun yang lebih fleksibel
di mana ahli boleh memilih bayaran pengeluaran sama ada secara
sekaligus, bulanan, sebahagian kombinasi atau dividen tahunan
sahaja;

b. Meningkatkan kadar caruman majikan sebanyak 1% bagi pekerja yang
menerima_upah bulanan sebanyak RM5,000 dan kurang daripadanya;

c. Mulai 1 Februari 2008, tempoh tanggungan mencarum (wajib)
dilanjutkan daripada umur 55 tahun kepada 75 tahun, jika ahli masih
bekerja;

d. Caruman penuh sehingga umur 60 tahun selaras dengan umur
persaraan minimum. Sekiranya masih bekerja lagi mulai umur 60
hingga 75 tahun, caruman wajib bagi pekerja dan majikan akan

dikurangkan sebanyak 50%;



e. Meningkatkan peratusan simpanan persaraan dalam Akaun 1 daripada
60% kepada 70%;

f. Memperkenalkan Skim Persaraan 1 Malaysia (SP1M) pada tahun 2010
bagi membolehkan golongan yang bekerja sendiri atau mereka yang
tiada pendapatan tetap mencarum secara sukarela kepada KWSP.
Sebagai insentif, Kerajaan menyumbang 10% daripada caruman
tertakluk kepada jumlah caruman maksimum RM120 sebulan; dan

g. Pada 1 Julai 2014, KWSP telah memperkenalkan Retirement Advisory
Service (RAS) yang bertujuan memberi khidmat nasihat persaraan
kepada ahli dalam meningkatkan kesedaran dan pengetahuan
berkaitan kepentingan perancangan persaraan dan kewangan.
Perkhidmatan ini telah diperluaskan secara berperingkat di Pejabat
Cawangan KWSP seluruh Malaysia semenjak diperkenalkan sehingga

tahun 2017.



NO SOALAN :26

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATO' FAUZI BIN ABDUL RAHMAN
(INDERA MAHKOTA)

PERTANYAAN : LISAN
TARIKH : 03.11.2015

Y.B. DATO' FAUZI BIN ABDUL RAHMAN [ INDERA MAHKOTA ] minta
MENTERI KEWANGAN menyatakan apakah Kementerian bersedia divest
semua kepentingan perniagaan Kerajaan, kecuali industri strategik seperti
Petronas. Kerajaan perlu kembali hanya kepada pemerintahan dan
pentadbiran sahaja kerana Kerajaan selalu mengalami kerugian dan
kerumitan di dalam urusan perniagaannya. Ini akan sejajar dengan kata-
kata The Government has no business in doing business as the business of

the Government is to Govern.

JAWAPAN

Untuk makluman Ahli Yang Berhormat, penglibatan Kerajaan melalui



pelaburan ekuiti hanya dibuat bagi sektor strategik atau yang berkaitan
dengan infrastruktur awam, sosial, penyelidikan dan pembangunan
teknologi serta penggalakan pelaburan dalam sektor baru seperti
bioteknologi. Pegangan saham Kerajaan juga sewajarnya bersifat
sementara iaitu apabila objektif pelaburan tercapai, penswastaan atau

pelupusan ekuiti akan dilaksanakan.

Pada tahun 2011, Kerajaan telah melancarkan inisiatif (Government
Role in Business - GRiB) di bawah Inisiatif Pembaharuan Strategik
(Strategic Reform Initiatives - SRI) sebagai langkah untuk
merasionalisasikan penglibatan Kerajaan dalam perniagaan melalui
pelupusan saham atau penutupan syarikat milik Kerajaan. Inisiatif ini
bertujuan untuk mencapai tiga matlamat utama iaitu mengelakkan
_crowding out sektor swasta, meningkatkan kecairan pasaran modal dan
meningkatkan kebolehlaburan (investability) dalam pasaran saham untuk
menggalakkan pelaburan swasta (private investment) dalam merancakkan
ekonomi negara. Sehingga Oktober 2015, Kerajaan telah melupuskan
pegangan saham 14 buah syarikat di bawah Menteri Kewangan

Diperbadankan (MKD) dan Khazanah Nasional Berhad.



Kerajaan akan terus mengenal pasti syarikat yang bersesuaian untuk
dilupuskan dari semasa ke semasa. Walau bagaimanapun, pada masa
yang sama Kerajaan akan terus mengekalkan penyertaan ekuitinya
terutamanya dalam sektor strategik, sektor yang menghadapi kegagélan
pasaran (market failure) atau demi menjayakan pelaksanaan dasar dan

program tertentu Kerajaan.



NO. SOALAN: 27

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA : DATO' AHMAD FAUZI BIN ZAHARI
[ SETIAWANGSA ] |

TARIKH 2 3 NOVEMBER 2015

RUJUKAN : 8241

SOALAN:

Dato' Ahmad Fauzi bin Zahari [ Setiawangsa ] minta MENTERI
DALAM NEGERI menyatakan apakah tindakan yang dilakukan
terhadap rakyat Malaysia yang melarikan diri ke luar negara tetapi
dalam masa yang sama menghentam dan melakukan provokasi
terhadap isu-isu sensitif negara. Adakah Kementerian bercadang
bekerjasama dengan Interpol bagi menahan individu-individu

tersebut.



JAWAPAN:

Tuan Yang di-Pertua,

Kerajaan memandang serius tindakan sesetengah rakyat
Malaysia yang melarikan diri ke luar negara tetapi dalam masa
yang sama melakukan provokasi yang menyentuh isu-isu
sensitif negara. Bagi saya, tindakan sebegini adalah satu
tindakan yang sama sekali tidak bertanggungjawab dan

pengecut.

Tuan Yang di-Pertua,

Dalam menangani isu ini, Kerajaan akan mengambil tindakan
yang sewajarnya untuk membawa balik individu-individu
berkenaan ke Malaysia untuk dibicarakan mengikut undang-
undang yang berkaitan, termasuklah Akta Hasutan 1948. Antara
tindakan yang boleh diambil adalah:

i) membuat permintaan ekstradisi kepada negara-negara
berkenaan terutamanya negara yang mempunyai triti

ekstradisi dengan Malaysia;

ii) menarik balik dan membatalkan pasport Malaysia yang
dikeluarkan oleh Jabatan Imigresen bagi menyekat

pergerakan individu berkenaan;



iiil menyenaraikan nama individu berkenaan di dalam

senarai orang dikehendaki INTERPOL (red notice); dan

iv) mengambil tindakan undang-undang sejurus selepas

individu berkenaan kembali ke Malaysia.

Tuan Yang di-Pertua,

Perbuatan sebegini adalah satu kesalahan yang serius yang
jelas mencabar undang-undang negara ini. Saya berharap
rakyat Malaysia yang cintakan Negara ini tidak melakukan

perbuatan yang mencemar institusi utama negara.



NO SOALAN :28

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DATO' HAJI MAHFUZ BIN OMAR
| (POKOK SENA)

PERTANYAAN : LISAN

TARIKH : 03.11.2015

Y.B. DATO' HAJI MAHFUZ BIN OMAR [ POKOK SENA ] minta
MENTERI KEWANGAN menyatakan kadar kerugian yang ditanggung oleh
Kerajaan dan peniaga akibat daripada kejatuhan nilai RM dan menyatakan
apakah pelan tindakan bagi mengatasi kemelut kejatuhan RM dan
mengembalikan kepercayaan serta keyakinan pelabur-pelabur dari luar

negara.

JAWAPAN

Untuk makluman Ahli Yang Berhormat, penyusutan kadar
pertukaran nilai ringgit sejak Akhir September 2014 bukanlah suatu kes

terpencil dan ianya didorong terutamanya oleh faktor luaran. Dalam



tempoh September 2014 hingga 16 Oktober 2015, nilai ringgit menyusut
sebanyak 21.6%, terutamanya didorong oleh aliran keluar portfolio. Mata
wang serantau yang lain turut mengalami penyusutan nilai antara 5.9%
sehingga 19.5% berbanding dolar AS dalam tempoh yang sama. Walau
bagaimanapun, baru-baru ini, trend ini mula menunjukkan perubahan dan
nilai ringgit menjadi kukuh sebanyak 6.5% bagi tempoh 1 Oktober

sehingga 16 Oktober 2015.

2. Penyusutan nilai ringgit adalah disebabkan oleh jangkaan pelabur
terhadap kemungkinan kadar faedah di AS dinaikkan. Ini telah
menggalakkan minat pelabur terhadap pegangan aset dalam nilai dolar AS
lantas menyebabkan aliran keluar daripada pasaran negara membangun
pesat berkembang. Tambahan pula, kebimbangan pelabur terhadap
pertumbuhan ekonomi serantau yang dicetuskan oleh prospek
_pertumbuhan lebih perlahan di China telah meningkatkan aktiviti
penghindaran risiko oleh para pelabur di pasaran negara membangun
pesat berkembang serta menambah tekanan terhadap mata wang
serantau. Ketidaktentuan perkembangan ekonomi di Greece dan
kebimbangan terhadap kelembapan ekonomi China serta penurunan yuan

pada bulan Ogos turut menjejaskan prestasi mata wang serantau. Mata



wang negara pengeksport komoditi, termasuk Malaysia, turut menerima
kesan daripada kejatuhan ketara harga minyak dunia. Dalam tempoh 1
September 2014 hingga 16 Oktober 2015, mata wang pengeksport
komoditi menyusut nilai antara 15.7% (bagi Uruguay) hingga 35.4% (bagi
Rusia).

3. Walaupun ketidaktentuan pasaran kewangan menjadi lebih ketara,
keseluruhan proses pengantaraan dalam sistem perbankan tidak
terganggu. Kedudukan kewangan bank kekal kukuh dan aktiviti
pembiayaan terus berkembang. Contohnya, pada bulan Ogos 2015,
pinjaman sistem perbankan terkumpul rheningkat 10.2% pada asas
tahunan, disokong oleh peningkatan pinjaman perniagaan (11.5% pada
asaé tahunan) da’n pertumbuhan pinjaman isi rumah (8.3% pada asas
tahunan). Dari segi sektor luaran, imbangan akaun semasa dijangka terus
dalam lebihan. Imbangan dagangan sejak Januari hingga Ogos 2015
mencatatkan lebihan RM54 bilion sementara untuk tempoh yang sama
bagi tahun 2014 mencatatkan RM52 bilion. Ini menunjukkan imbangan

dagangan negara terus berada pada paras lebihan.

4. Walau bagaimanapun, penyusutan nilai yang lebih besar dan

berpanjangan mungkin memberikan kesan negatif terhadap ekonomi,



terutamanya jika penyusutan ini menyebabkan sentimen isi rumah,
perniagaan dan pelabur terjejas dengan ketara, yang mungkin
mengakibatkan pengurangan ketara dalam aktiviti penggunaan dan
pelaburan. Selain itu, meskipun ekonomi global dijangka terus
berkemAbang pada kadar yang sederhana, pertumbuhan Malaysia mungkin
menerima kesannya sekiranya pertumbuhan global menjadi lebih lemah

daripada jangkaan.

5. Bagi pelaburan, kesan penyusutan nilai ringgit diunjurkan bercampur-
campur. Walaupun sesetengah perniagaan akan menanggung kos yang
lebih tinggi disebabkan oleh kandungan import mereka yang tinggi,
terdapat juga perniagaan lain yang akan memperoleh manfaat daripada
penyusutan nilai berikutan hasil eksport yang lebih tinggi. Secara
khususnya, penyusutan nilai ringgit akan memberi manfaat kepada
eksport perkilangan Malaysia yang menyumbang sebanyak dua pertiga

daripada jumlah eksport kasar.

6. Walaupun dalam persekitaran luar yang tidak menentu termasuk
kejatuhan harga minyak mentah dunia, volitiliti pasaran kewangan serta
kelembapan ekonomi serantau yang memberi kesan kepada ekonomi

negara, namun begitu ekonomi Malaysia terus berkembang dengan



kukuh. Dalam tempoh separuh pertama 2015, ekonomi negara mencatat
pertumbuhan KDNK benar 5.3% disokong oleh pengukuhan permintaan
domestik, terutamanya perbelanjaan sektor swasta. Eksport kasar yang
mengalami pertumbuhan negatif 3.1% dalam tempoh separuh pertama
2015 telah mula menunjukkan peningkatan pada bulan JuIai- hingga Ogos
2015 sebanyak 3.8% (Julai - Ogos 2014: 1.2%) disokong oleh peningkatan
eksport barangan pembuatan dan pertanian. Dengan mengambil kira
perkembangan ini, ekonomi Malaysia pada tahun 2015 dijangka mencatat
pertumbuhan stabil dalam lingkungan 4.5% hingga 5.5% disokong oleh

aktiviti ekonomi domestik yang berdaya tahan.

7. Dalam menguruskan pergerakan harian ringgit, Kerajaan sentiasa
memantau secara terperinci jumlah dan jenis aliran keluar oleh
pemastautin dan juga bukan pemastautin. Pada masa yang sama,
Kerajaan juga berusaha mengurangkan kesan aliran keluar ke atas nilai
ringgit. Ini termasuk melaksanakan langkah-langkah yang menggalakkan
syarikat berkaitan Kerajaan untuk membawa balik hasil eksport dalam
mata wang asing. Syarikat berkaitan Kerajaan juga dikehendaki
mendapatkan kebenaran terlebih dahulu daripada Kementerian Kewangan

untuk membuat pelaburan di luar negara. Usaha-usaha yang dilaksanakan



untuk membangunkan pasaran pertukaran asing dalam negeri turut
_membantu syarikat-syarikat tempatan dalam menguruskan dedahan
mereka terhadap ketidakstabilan mata wang asing dan risiko yang

berkaitan.

8. Dalam menghadapi ketidaktentuan ekonomi dunia, langkah-langkah
berikut telah dilaksanakan oleh Kerajaan untuk membina daya tahan

kedudukan ekonomi negara, antaranya:

a. Ekonomi telah ditransformasikan menjadi lebih pelbagai dan
pergantungan kepada sektor-sektor tertentu telah dikurangkan. Sektor

komoditi kini hanya menyumbang sebanyak 18% kepada KDNK Malaysia.

b. Bank Negara Malaysia, Suruhanjaya Sekuriti dan agensi-agensi lain
juga telah melaksanakan inisiatif-inisiatif untuk membangunkan pasaran
modal. Pasaran bon tempatan, contohnya, telah berkembang kepada
-95.3% daripada KDNK pada suku kedua 2015 berbanding 73.3% daripada
KDNK pada tahun 2000. Pasaran bon Malaysia juga kini merupakan antara
pasaran bon terbesar di rantau Asia, selepas Korea dan Jepun. Melalui
pasaran bon dalam mata wang tempatan yang aktif ini, ia telah membantu
memastikan risiko dedahan terhadap pergerakan mata wang berada pada

tahap yang minimum. Sebagai contoh, hutang Kerajaan dalam nilai mata



wang asing adalah hanya sebanyak RM18.8 bilion atau 3% daripada

jumlah keseluruhan hutangnya.

c. Usaha yang berterusan untuk mengembangkan pasaran bon dalam
mata wang tempatan, telah turut membantu syarikat-syarikat dalam
menguruskan dedahan mereka terhadap turun naik mata wang asing dan
risiko yang berkaitan. Ini telah mempelbagaikan sumber pembiayaan bagi

ekonomi dan mengurangkan pergantungan kepada sektor perbankan.

d. Pengumpulan rizab sejak tempoh pasca-Krisis Kewangan Global
merupakan sebahagian daripada usaha Bank Negara Malaysia untuk
membina penampan kerana jangkaan wujudnya tempoh tekanan.

Penampan ini memainkan peranan penting dalam mengimbangi turun naik
berlebihan kadar pertukaran pada tempoh kebalikan modal pada masa ini.
Penampan ini adalah lebih daripada lapan kali jumlah import, melebihi

kelaziman antarabangsa iaitu tiga bulan.

9. Kerajaan tidak bercadang untuk menambat semula mata wang ringgit
seperti yang pernah dilakukan pada tahun 1998. Keadaan pada masa ini
adalah amat berbeza dan kos untuk mengubah rejim mata wang adalah
lebih tinggi berbanding dengan pulangan yang diperolehi. Tambahan pula,

perkara sebaliknya mungkin boleh berlaku dengan perubahan dasar



tersebut akan meningkatkan lagi ketidaktentuan dan menjadikan keadaan

lebih buruk.

10. Keadaan turun naik pasaran kewangan dijangka terus berlarutan,
namun secara keseluruhan, kedudukan ekonomi Malaysia adalah tidak
terjejas. Amat sukar untuk menjangka berapa lama tempoh turun naik
pasaran akan berlaku kerana ia disebabkan oleh pelbagai faktor global.
Apa yang penting adalah untuk terus memastikan kemampuan kita untuk
menangani dan menghadapi tempoh tidak menentu dalam keadaan

pasaran dengan cekap dan berkesan.

11. Melangkah ke hadapan, Kerajaan akan terus melaksanakan langkah-
langkah untuk meningkatkan daya tahan ekonomi negara dan menaikkan
sentimen pasaran dan pelabur, termasuk mengekalkan komitmen yang
jitu dalam melaksanakan konsolidasi fiskal. Di samping itu, tumpuan turut
diberi bagi memastikan pertumbuhan permintaan pelaburan dan
kepenggunaan dalam negeri berterusan dengan mengutamakan
perbelanjaan pembangunan yang mempunyai nilai penggandaan yang
tinggqi.

Dengan pelbagai langkah strategik yang dinyatakan di atas, saya yakin

mata wang negara akan berada di landasan yang kukuh.



NO SOALAN :29

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN HAJI AHMAD NAZLAN BIN IDRIS
(JERANTUT)

PERTANYAAN : LISAN

TARIKH : 03.11.2015

Y.B. TUAN HAJI AHMAD NAZLAN BIN IDRIS [ JERANTUT ] minta
MENTERI KEWANGAN menyatakan bahawa adakah Kerajaan berhasrat
untuk meningkatkan had bacaan meter elektrik dari 300kw kepada yang

lebih tinggi bagi pengecualian bayaran GST.

JAWAPAN

Untuk makluman Ahli Yang Berhormat, pengenaan kadar GST
sifar bagi bekalan elektrik untuk kegunaan domestik telahpun dinaikkan
dari 200 unit pertama kepada 300 unit pertama seperti yang diumumkan

dalam Bajet 2015.



Buat masa ini, Kerajaan tidak bercadang untuk menaikkan lagi
kadar penggunaan elektrik melebihi 300 unit pertama memandangkan
lanya telapun memberikan manfaat kepada semua golongan rakyat.
Sekiranya kadar tersebut dinaikkan lagi, ianya hanya akan memberikan

manfaat kepada golongan berpendapatan tinggi.



NO SOALAN :30

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN HAJI NASRUDIN BIN HASSAN
| (TEMERLOH)

PERTANYAAN : LISAN

TARIKH : 03.11.2015

Y.B. TUAN HA]I NASRUDIN BIN HASSAN [ TEMERLOH ] minta
MENTERI KEWANGAN menyatakan jumlah dana asing yang mengalir
keluar dari negara ini ekoran daripada penjualan saham-saham oleh

pelabur antarabangsa sejak April hingga September 2015.

JAWAPAN

Untuk makluman Ahli Yang Berhormat, dalam tempoh separuh pertama
2015, negara telah mencatat aliran keluar wang bersih dalam akaun
kewangan sebanyak RM27.4 bilion. Jumlah ini adalah kurang berbanding
aliran keluar wang sebanyak RM32.4 bilion yang dicatatkan dalam tempoh

separuh kedua 2014. Daripada jumlah ini, pelaburan portfolio yang



merupakan urus niaga antarabangsa dalam sekuriti ekuiti (seperti saham)
dan sekuriti hutang (seperti bon, sukuk) mencatatkan aliran keluar bersih
sebanyak RM19.6 bilion atau USD5.4 bilion bagi tempoh enam bulan
pertama 2015. Angka ini adalah lebih rendah berbanding RM31.5 bilion
yang dicatat dalam tempoh yang sama tahun lalu. Ini menunjukkan
keyakinan pelabur asing kekal positif dan mereka terus mempelbagaikan

aset kewangan dalam negeri untuk mendapat pulangan yang lebih tinggi.

2. Untuk makluman Ahli yang Berhormat, sebagai perbandingan aliran
keluar bersih negara sebanyak USD5.4 bilion bagi tempoh enam bulan
pertama 2015 ini jauh lebih rendah berbanding aliran keluar bersih
pelaburan portfolio di negara Singapura (USD21.9 bilion) tetapi selari

dengan Thailand sebanyak USD5.1 bilion.

3. Sungguhpun, terdapat aliran keluar dalam pelaburan portfolio, namun
begitu negara terus mencatat aliran masuk pelaburan asing terutamanya
berikutan asas makroekonomi yang kukuh seperti kadar pengangguran
yang rendah, tabungan negara yang tinggi, rizab antarabangsa yang

mencukupi dan hutang Kerajaan yang terkawal. Kerajaan sentiasa



berusaha untuk menyediakan persekitaran kompetitif serta mesra
perniagaan yang seterusnya akan menaikkan sentimen pasaran dan
pelabur. Salah satu inisiatif Kerajaan termasuklah menggesa Syarikat
Berkaitan Kerajaan (GLC) bagi mengkaji semula pelan pelaburan dan
pembelian aset di luar negeri agar melabur semula pendapatan dalam
negara. Di samping itu, dalam usaha melindungi pelabur daripada kesan
turun naik (volatility) mata wang ringgit, Bank Negara Malaysia (BNM)‘
akan terus memantau secara terperinci jumlah dan jenis aliran keluar

sama ada oleh pemastautin dan juga bukan pemastautin.



SOALAN NO.: 31

PERTANYAAN DEWAN RAKYAT

PERTANYAAN : LISAN

DARIPADA : YB. DATO' SERI ABDUL HADI BIN AWANG
KAWASAN - MARANG

TARIKH : 3 NOVEMBER 2015, SELASA

SOALAN:

YB. DATO' SERI ABDUL HADI BIN AWANG (MARANG) minta
MENTERI KcERJA RAYA menyatakan apakah perkembangan

pembinaan Lebuh Raya Pan Borneo Sarawak:

(a) berapakah kos pembinaan Lebuh Raya Pan Borneo Sarawak;

dan

(b) siapakah kontraktor yang mendapat tender projek tersebut

dan bagaimanakah proses pemilihan tender dilakukan.



JAWAPAN:
(a) dan (b)
Tuan Yang Di-Pertua;

Untuk makluman Ahli Yang Berhormat, projek Lebuhraya Pan Borneo
di Sarawak melibatkan skop membina dan menaik taraf jalan
sepanjang 1,090km. la melibatkan gabungan menaik taraf jalan sedia
ada - iaitu dianggarkan 85% daripada jarak keseluruhan — dan 15%

lagi melibatkan pembinaan jalan yang baharu.

Projek ini akan dilaksanakan dalam dua fasa. Fasa pertama
melibatkan laluan dari Telok Melano — Sematan — Kuching — Serian —
Sibu - Bintulu — Miri. Manakala fasa kedua pula melibatkan laluan di
bahagian Limbang dan Lawas yang akan dimulakan pada tahun 2018.
Fasa pertama telah dimulakan pada 31 Mac 2015 yang lalu
melibatkan  jajaran dari Persimpangan Jalan Nyabau ke
Persimpangan Jalan Bakun sepanjang 43km dengan harga kontrak
sebanyak RM638 juta. Manakala projek kedua pula melibatkan laluan
dari Telok Melano ke Sematan sepanjang 33km telah dilancarkan
pada 1 September 2015 lalu dengan harga kontrak sebanyak RM580
juta. Manakala segmen-segmen lain untuk fasa pertama sedang
dalam peringkat proses tender pra-kelayakan (‘pre-qualification’) dan

akan dilaksanakan secara berperingkat mulai tahun 2016.

Untuk makluman Ahli Yang Berhormat, projek Lebuhraya Pan
Borneo di Sarawak ini dilaksanakan melalui kaedah rakan pelaksana

projek atau ‘project delivery partner’ (PDP), iaitu sebagaimana model
2



pelaksanaan projek MRT. Sehubungan itu, Kerajaan telah melantik
syarikat Lebuhraya Borneo Utara Sdn. Bhd. (LBUSB) sebagai rakan
pelaksana projek ini untuk mengurus dan memastikan ia dapat
disiapkan mengikut kos dan tempoh masa yang ditetapkan Kerajaan.
Manakala lantikan kontraktor untuk pakej-pakej pembinaan pula akan
dibuat secara proses tender. Pembiayaan projek ini ditanggung
sepenuhnya oleh Kerajaan melalui Danalnfra Nasional Berhad, iaitu
anak syarikat milik penuh Menteri Kewangan Dipertbadankan. Kos
keseluruhan projek ini masih belum dimuktamadkan dan tertakluk
kepada reka bentuk terperinci dan juga kos sebenar setelah pakej-

pakej pembinaan projek ini ditender.
Keseluruhan projek Lebuh Raya Pan Borneo Sarawak ini akan
mengambil tempoh 8 tahun untuk disiapkan, iaitu dijangka siap dan

beroperasi sepenuhnya pada awal tahun 2023.

Sekian. Terima kasih.



NO SOALAN :32

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. TUAN TONY PUA KIAM WEE
(PETALING JAYA UTARA)

PERTANYAAN : LISAN
TARIKH : 03.11.2015

Y.B. TUAN TONY PUA KIAM WEE [ PETALING JAYA UTARA ] minta
MENTERI KEWANGAN menyatakan sama ada SRC International
membayar RM40 juta pada Disember 2012 dah RM10 juta pada Februari
2013 kepada lhsan Perdana melalui anak syarikatnya Gandingan Mentari.
Adakah Memorandum and Articles of Association[] SRC memerlukan

kelulusan bertulis Perdana Menteri untuk segala transaksi utama.
JAWAPAN

Untuk makluman Ahli Yang Berhormat, Suruhanjaya Pencegahan
Rasuah Malaysia (SPRM) dan pihak berkuasa lain masih lagi menjalankan

siasatan ke atas perkara ini. Justeru itu, adalah tidak wajar untuk mana-



mana pihak memberikan sebarang komen mengenai perkara ini agar tidak

mengganggu proses siasatan tersebut.

Semua transaksi utama SRC tidak memerlukan kelulusan bertulis
daripada Perdana Menteri. Artikel 116 dalam Memorandum and Articles of
Association (M&A) SRC (dengan izin) hanya menetapkan perkara-perkara

berikut yang memerlukan kelulusan bertulis daripada Perdana Menteri:

a. Pindaan M&A; dan
b. Pelantikan dan penamatan Pengarah serta pengurusan tertinggi

Syarikat,



SOALAN NO: 33

PEMBERITAHUAN PERTANYAAN BAGI JAWAPAN LISAN
MESYUARAT KETIGA, PENGGAL KETIGA,
PARLIMEN KETIGA BELAS
MAJLIS MESYUARAT DEWAN RAKYAT

PERTANYAAN: LISAN

DARIPADA: YB TUAN WILLIAM LEONG JEE KEEN
TARIKH: 3 NOVEMBER 2015

SOALAN:

Tuan William Leong Jee Keen [ Selayang ] minta MENTERI
SUMBER MANUSIA menyatakan jumlah orang yang terbunuh atau
cedera di tapak pembinaan dan tempat-tempat kerja dari tahun 2010
hingga 2015, punca-punca kemalangan dan langkah-langkah yang
diambil untuk mengurangkan kemalangan.

PR-1333- L69751
JAWAPAN:

Tuan Yang Di Pertua,

1. Kementerian Sumber Manusia melalui Jabatan Keselamatan
dan Kesihatan Pekerjaan Malaysia (JKKP) adalah komited dalam
usaha-usaha untuk memastikan keselamatan, kesihatan dan
kebajikan orang yang sedang bekerja, dan melindungi orang lain
daripada bahaya-bahaya keselamatan dan kesihatan yang berpunca



daripada aktiviti pekerjaan pelbagai sektor termasuklah sektor
pembinaan.

Punca-punca Utama Kemalangan Di Tapak-Tapak Pembinaan

2. Antara punca-punca yang dikenalpasti menyumbang kepada
kemalangan industri di tapak bina ialah :
i) Sistem Pengurusan Keselamatan dan Kesihatan yang tidak
berkesan;
ii) Tiada penilaian terhadap hazard dan risiko secara menyeluruh;
iif) Latihan yang tidak mencukupi kepada pekerja terutamanya
pekerja asing;
iv) Kurang pemantiauan terhadap pelaksanaan Proéedur Kerja
Selamat (Safe Operating Procedure) oleh kontraktor;
v) Kurang kawalan dan pemantauan oleh kontrator utama ke atas
sub-kontraktor bagi aktiviti yang mempunyai hazard dan risiko

yang tinggi.

Langkah-Langkah Yang Diambil Untuk Mengurangkan
Kemalangan Terhadap Para Pekerja Buruh Binaan

3. Kementerian Sumber Manusia melalui Jabatan Keselamatan
dan Kesihatan Pekerjaan (JKKP) telah dan sedang melaksanakan
pelbagai pendekatan bagi mengurangkan kemalangan di tempat
kerja. Di antara langkah — langkah yang diambil oleh JKKP untuk
mengurangkan kemalangan terhadap para pekerja buruh binaan di
tapak pembinaan adalah:



Menjalankan pendaftaran dan pemeriksaan berkala
terhadap tapak-tapak bina. Pemeriksaan keselamatan dan
kesihatan pekerjaan (KKP) ini termasuklah elemen-elemen
kebajikan pekerja di tapak bina seperti kebersihan dan
kekemasan (housekeeping) tapak bina; kemudahan tandas;
peti pertolongan cemas; bilik rawatan; air minuman untuk
pekerja; bilik rehat untuk pekerja perempuan; semakan
rekod pemeriksaan kesihatan pekerja; pakaian dan alat
pelindung diri (personal protective equipment) yang
mencukupi kepada pekerja buruh binaan. Sehingga bulan
September 2015, sebanyak tiga ribu empat puluh dua
(3,042) jumlah pendaftaran tapak bina dan tujuh ribu lapan
ratus tiga puluh satu (7,831) jumlah pemeriksaan di sektor
pembinaan telah dijalankan oleh JKKP;

Mengambil tindakan punitif dan undang-undang bagi
majikan yang gagal mematuhi peruntukan perundangan
keselamatan dan kesihatan pekerjaan (KKP). Sehingga
September 2015 sebanyak lima ribu tiga ratus empat puluh
(5,340) jumlah tindakan perundangan telah diambil oleh
JKKP ke atas sektor pembinaan merangkumi notis,
kompaun dan kes pendakwaan di mahkamah;

Menjalankan pemeriksaan tapak bina secara mengejut

yang dilakukan oleh pegawai JKKP bagi setiap bulan;



iv.

Vi.

Vii.

Menjalankan operasi tapak bina di seluruh Malaysia di
mana JKKP negeri menjalankan pemeriksaan terhadap
semua tapak bina termasuklah yang dikenalpasti tidak
berdaftar dengan JKKP. Antara penekanan yang diberi
adalah mengenai kebersihan tapak binaan serta kekemasan
(housekeeping) yang akan menyumbang ke arah mencegah
dan membasmi sumber — sumber berpotensi pembiakan
nyamuk Aedes;

Mengadakan taklimat keselamatan dan kesihatan
pekerjaan di sektor pembinaan bagi memberi penerangan
dan pengetahuan terhadap isu keselamatan, kesihatan dan
kebajikan pekerja;

Menjalankan aktiviti-aktiviti promosi dan galakan secara
berterusan seperti kempen keselamatan dan kesihatan,
Minggu Keselamatan dan Kesihatan peringkat nasional,
Hari Keselamatan dan Kesihatan Pekerjaan Sedunia,
dialog, media massa dan elektronik bagi memberi
kesedaran terhadap isu keselamatan, kesihatan dan
kebajikan pekerja;

Memberi pengiktirafan ke atas syarikat-syarikat yang
mempunyai Sistem Pengurusan Keselamatan dan
Kesihatan Pekerjaan (KKP) yang terbaik seperti Anugerah



Keselamatan dan Kesihatan Pekerjaan (KKP) Kebangsaan
yang dibuat setiap tahun di bawah Majlis Negara bagi
Keselamatan dan Kesihatan Pekerjaan.

Jumlah Kemalangan Di Tapak Pembinaan

Tuan Yang Di Pertua,

4. Hasil daripada langkah berterusan tersebut, kemalangan maut
dan kecederaan berkurangan daripada seratus dua puluh (120) kes

pada tahun 2010 kepada lapan puluh tiga (83) kes pada tahun ini
sehingga bulan September 2015.



NO SOALAN : 34

PEMBERITAHUAN PERTANYAAN DEWAN RAKYAT YANG
KETIGA BELAS, PENGGAL KETIGA, MESYUARAT KETIGA

PERTANYAAN : LISAN

DARIPADA : DATO’ DR TAN KEE KWONG
[ WANGSA MAJU ]

TARIKH : 3 NOVEMBER 2015

SOALAN

DATO’ DR TAN KEE KWONG [ WANGSA MAJU ] minta PERDANA
MENTERI menyatakan apakah status terkini dengan saham FGV dan
apakah langkah-langkah baik pulih syarikat berkenaan.



JAWAPAN: YB DATO’ RAZALI BIN IBRAHIM,
TIMBALAN MENTERI DI JABATAN PERDANA MENTERI

Tuan Yang di-Pertua,

Untuk makluman Ahli Yang Berhormat, saham FGV ditutup pada
harga RM1.78 pada sesi dagangan 2 November 2015. Saham FGV
ketika ini bergerak sekitar RM1.50 hingga RM1.70 sesaham.

Faktor kejatuhan saham FGV ditentukan oleh pasaran dan
keyakinan pelabur. FGV merupakan sebuah kumpulan perladangan
yang mana lebih 70% dari pendapatannya adalah daripada sektor
ladang, sekali gus berkait rapat dengan pergerakan harga komoditi

dunia.

Keadaan tidak menentu harga komoditi sawit telah menyebabkan
kaunter saham FGV dan syarikat-syarikat komoditi sawit lain
mencatatkan penurunan. Namun, FGV tetap komited meneruskan
perancangan transformasinya bagi menambahbaik operasi kumpulan

secara menyeluruh.

Perniagaan perladangan seperti sawit adalah bersifat jangka
panjang dan mempunyai kitaran naik turun. Walaupun ketika ini harga
komoditi tidak menentu, tetapi ianya tidak akan kekal dan akan kembali

naik dalam tempoh masa tertentu.



Untuk kekal kukuh dalam keadaan persekitaran yang mencabar
ketika ini, FGV sedang fokus dalam perancangan penambahbaikan dan
pelan transformasi lima tahun sehingga 2020. Berikut adalah aktiviti
utama yang dilakukan oleh FGV untuk mencapai matlamat yang telah

dirancang :

e FGV fokus kepada usaha meningkatkan perolehan. Pada 2015,

FGV telah mewujudkan model perniagaan baharu dan sistem tol.

e Syarikat baharu, FGVT telah menunjukkan prestasi yang
membanggakan dengan mencatatkan peningkatan daripada
RM200 juta pada suku pertama 2014 kepada RM532 juta pada
suku kedua 2015. FGV menjangka FGVT akan menjadi
penyumbang perolehan terbesar kepada dan stabil kepada

kumpulan.

e Dalam peringkat operasi, FGV sedang berusaha menambahbaik
dalam usaha mengurangkan kos dan meningkatkan produktiviti

serta rundingan semula kontrak untuk nilai lebih baik.

e Selain itu, FGV juga sedang melaksanakan program Amalan
Pengurusan Terbaik bagi meningkatkan hasil ladang sekali gus
membantu mencapai matlamat kami untuk keberkesanan operasi

dan mengoptimumkan kos di peringkat ladang.

e FGV juga terus komited melaksanakan program tanaman semula
secara agresif untuk mencapai matlamat profil umur 60% matang,

20% muda dan 20% tua menjelang 2020. Selain tanaman semula



FGV juga melabur dalam ladang yang telah mengeluarkan hasil di

rantau ini untuk mengukuhkan profil umur pokok.

FGV akan terus memberi komitmen terbaik untuk memacu kumpulan
mencapai keuntungan untuk pemegang saham untuk jangka masa
panjang. Segala perancangan yang diatur dijangka mampu memulihkan
semula keyakinan pelabur sekali gus memberi impak kepada

pergerakan saham.

Sekian. Terima kasih.



NO SOALAN :35

PEMBERITAHUAN PERTANYAAN

DEWAN RAKYAT, MALAYSIA

DARIPADA : Y.B. DR. ONG KIAN MING
(SERDANG)

PERTANYAAN : LISAN

TARIKH : 03.11.2015

Y.B. DR. ONG KIAN MING [ SERDANG ] minta MENTERI KEWANGAN
menyatakan sama ada terdapat apa-apa mekanisme ataupun insentif
(contohnya land swap) yan"g ditawarkan kepada Khazanah Nasional
supaya projek Tugu Park dan Dataran Muzium yang bernilai RM 1.1 billion
yang mana RM 730 juta ditanggung oleh Khazanah sendiri boleh
‘diusahakan atas prinsip pelaburan tidak berunsur keuntungan (not for

profit).

JAWAPAN

Untuk makluman Ahli Yang Berhormat, objektif utama projek

pembangunan Dataran Muzium dan Taman Tugu oleh Khazanah Nasional



Bhd (Khazanah) seperti diumumkan baru-baru ini adalah untuk
mengangkatkan lagi martabat Muzium Negara sebagai pusat tumpuan
seni, warisan dan budaya yang penting bagi negara. Selain itu, projek
tersebut turut bertujuan menyediakan lebih banyak kawasan awam untuk
orang ramai, menghubungkan beberapa pusat tumpuan pelancong di
sekitar kawasan tersebut serta memelihara kawasan hijau terakhir di
bandaraya Kuala Lumpur. Sebuah badan pemegang amanah warisan akan
diwujudkan bagi tujuan memegang dan menguruskan aset ini serta aset-
aset awam seumpamanya bagi memastikan kemapanannya pada masa

hadapan.

Khazanah akan membiayai RM730 juta daripada keseluruhan kos
projek manakala baki berjumlah RM370 juta akan dibiayai oleh pihak-pihak
yang telah dikenalpasti di mana sejumlah RM220 juta daripada baki

tersebut akan dibiayai oleh Kerajaan.

Hak milik kedua-dua kawasan tersebut akan kekal dengan Kerajaan
manakala pemegang amanah yang dicadangkan akan diberi hak untuk

menguruskan aset berkenaan bagi tujuan awam.



NO. SOALAN: 36

PEMBERITAHUAN PERTANYAAN DEWAN RAKYAT

PERTANYAAN : LISAN

DARIPADA 4 YB TUAN FONG KUI LUN [ BUKIT BINTANG ]
TARIKH : 3 NOVEMBER 2015 (SELASA)

SOALAN

YB Tuan Fong Kui Lun [ Bukit Bintang ] minta PERDANA MENTERI
menyatakan apakah kelemahan dan langkah pembaikan yang diambil
untuk membanteras kes-kes rompakan kapal minyak oleh lanun sejak

kebelakangan ini.



JAWAPAN:  YB DATO’ SERI DR. SHAHIDAN BIN KASSIM
MENTERI DI JABATAN PERDANA MENTERI

Tuan Yang di-Pertua,

Jenayah rompakan mempunyai modus operandi yang tersendiri dan
seringkali melibatkan rentas sempadan. Sasaran bagi kes rompakan
terancang lebih tertumpu kepada kapal dagang yang membawa Marine
Gas Oil (Minyak diesel vesel) dan Automative Diesel Oil (Minyak diesel
kenderaan). Jenayah ini rumit untuk diselesaikan kerana perlu
mengambilkira faktor warganegara (players), pendaftaran vesel (flagstate),
perbezaan antara pemilik kargo dan pemilik kapal, serta lokasi kejadian
rompakan bagi menentukan penguatkuasaan bidang kuasa (jurisdiction).
Kes-kes rompakan dan rampasan kapal yang berlaku di luar Perairan

Wilayah menyukarkan lagi proses penguatkuasaan.
Oleh itu, langkah-langkah berikut telah diambil;
1. Mempercepatkan proses Maritime Security Bill,

2. Penguatkuasaan ke atas Phantom Ship secara berterusan bagi

melumpuhkan sindiket rompakan dan pelanunan;

3. Mengenalpasti dan melaksanakan pemeriksaan terhadap ’teksi air’
yang melaksanakan pertukaran barter dan khidmat pengangkutan di
antara kapal-kapal yang sedang bersauh terutama di kawasan
Perairan Johor. 'Teksi air’ ini dipercayai terlibat sebagai mata dan
telinga kepada kumpulan perompak dari sindiket penyeludupan

minyak diesel;



4. Memfokuskan sumber-sumber risikan di jeti-jeti persendirian yang
dipercayai menjadi lokasi tumpuan utama kegiatan penyeludupan

dan penjualan minyak diesel,

5. Mengadakan kerjasama yang erat dengan komuniti maritim
khususnya syarikat-syarikat perkapalan melalui program dialog
bersama Persatuan Pengusaha-pengusaha Perkapalan Malaysia
(Malaysian Ship Owners Association) bagi menyalurkan maklumat

serta mengumpul sumber-sumber risikan;

6. Melaksanakan penguatkuasaan inter-agensi bersama agensi-agensi
penguatkuasa lain seperti Jabatan Kastam Diraja Malaysia,
Kementerian Perdagangan Dalam Negeri, Koperasi dan
Kepenggunaan (KPDNKK), Pasukan Gerakan Marin (PGM),
Suruhanjaya Pencegahan Rasuah Malaysia (SPRM) dan Unit
Pencegahan Penyeludupan (UPP) melalui beberapa siri mesyuarat

dan operasi bersama secara berkala;

7. Mengembangkan jaringan kerjasama dengan negara jiran di
serantau ASEAN. Hubungan baik antara Agensi Penguatkuasaan
Maritim Malaysia (APMM) bersama Western Fleet Quick Response
(WFQR) melalui perkongsian maklumat telah membawa kepada
pengesanan lokasi MT ORKIM HARMONY pada 11 Jun 2015 yang

lepas;

8. Di bawah ASEAN SOMTC (Senior Officials Meeting on Transnational
Crime), Malaysia juga merupakan peneraju di dalam isu berkaitan
jenayah rompakan/pelanunan di laut. APMM telah membentangkan

perancangan aktiviti menangani kes rompakan melalui seminar,



bengkel dan juga latihan berkala yang telah dipersetujui oleh ahli
SOMTC; dan

9. Pengawasan udara oleh Indonesia, Singapura dan Malaysia secara
bersama melalui inisiatif Eye in the Sky.

Sekian. Terima kasih.



NO. SOALAN : 37

PEMBERITAHUAN PERTANYAAN BAGI JAWAB LISAN
DEWAN RAKYAT

PERTANYAAN : LISAN

DARIPADA - TUAN WONG CHEN [ KELANA JlAYA]
TARIKH : 3 NOVEMBER 2015

RUJUKAN - 8388

SOALAN:

Tuan Wong Chen [ Kelana Jaya ] minta MENTERI DALAM
NEGERI menyatakan sama ada Paul Stadlen mempunyai permit
pekerja yang sah untuk bekerja di Malaysia dan jika ya, siapakah

majikannya.



JAWAPAN :

Tuan Yang di-Pertua,

Untuk makluman Yang Berhormat, semakan rekod Jabatan
Imigresen Malaysia mendapati Paul Stadlen (Gregory) adalah
seorang penduduk tetap (PR) Malaysia. Oleh yang demikian,
beliau bebas keluar masuk dan bekerja di negara ini tanpa periu
memiliki pas untuk bekerja yang dikeluarkan oleh Jabatan

Imigresen Malaysia.



SOALAN NO. 38
PEMBERITAHUAN PERTANYAAN DEWAN RAKYAT

PERTANYAAN . JAWAB LISAN

DARIPADA :  TUAN CHARLES ANTHONY SANTIAGO
[ KLANG ]

TARIKH : 3 NOVEMBER 2015 (SELASA)

SOALAN . 38

Tuan Charles Anthony Santiago (Klang) minta MENTERI
KOMUNIKASI DAN MULTIMEDIA menyatakan samé ada benar
bahawa Kerajaan telah membeli alat teknologi daripada Hacking Team
untuk merisik ke atas rakyat Malaysia. Apakah tujuan Kerajaan untuk

merisik ke atas rakyat sendiri.

JAWAPAN:

Tuan Yang di-Pertua,

Untuk makluman Ahli Yang Berhormat,

Di Malaysia data peribadi dan kerahsiaan rakyat dilindungi supaya tidak
disalahgunakan. Tindakan tegas akan diambil melalui undang-undang

sedia ada bagi menjamin hak rakyat Malaysia sentiasa terpelihara.

Selain itu, pihak SKMM melalui Pusat Keselamatan Rangkaian atau
SKMM Network Security Center (SNSC) juga bertindak membantu



SOALAN NO. 38
memantau serangan siber. SNSC juga berkerjasama dengan beberapa
agensi kerajaan lain termasuk Majlis Keselamatan Negara (MKN),

MAMPU dan GCERT dalam menjaga keselamatan siber negara.



NO. SOALAN: 39

PEMBERITAHUAN PERTANYAAN BAGI JAWAB LISAN
DEWAN RAKYAT
PERTANYAAN : LISAN

DARIPADA : PUAN KASTHURIRAANI A/P PATTO
[ BATU KAWAN ]

TARIKH : 3 NOVEMBER 2015
RUJUKAN - 8389
SOALAN:

Puan Kasthuriraani a/p Patto [ Batu Kawan ] minta MENTERI
DALAM NEGERI menyatakan bagaimana wujudnya dua kawasan
perkuburan yang dipercayai mengandungi mayat mangsa 'pelarian
serta mangsa aktiviti pemerdagangan manusia serta semua langkah-
langkah bersekutu yang telah diambil dan yang akan diambil oleh
Kerajaan Malaysia untuk menangani isu pemerdagangan manusia
memandangkan Malaysia telah menandatangani dan telah
meratifikasi United Nations Convention against Transnational
Organized Crime (UNTOC).



JAWAPAN:

Tuan Yang di-Pertua,

Penemuan khemah-khemah sementara yang dibina oleh
sindiket-sindiket di dalam hutan di sempadan Malaysia dengan
Thailand merupakan tempat yang diistilahkan sebagai “Safe
Haven” untuk memindahkan sementara pendatang-pendatang
apabila pihak berkuasa Thailand membuat operasi di kawasan
berkenaan. Setelah keadaan reda, pendatang berkenaan akan
dipindah semula di penempatan kekal yang terletak di kawasan
Thailand.

Secara keseluruhannya, daripada dua (2) operasi wawasan khas
yang dijalankan, jumlah keseluruhan kem yang ditemui setakat
ini adalah 29 kem penempatan dan 159 struktur dipercayai kubur
telah ditemui di Wang Kelian, Padang Besar, Perlis. Daripada
159 struktur kubur, sebanyak 125 rangka mayat telah ditemui di
dalam kubur dan lima (5) rangka mayat ditemui di luar kubur.
Jumlah keseluruhan rangka mayat yang berjaya ditemui
berjumiah 130 rangka. Dari jumlah tersebut, sejumlah 119
rangka telah dilaksanakan post mortem dan telah dikebumikan
semula. Manakala baki 11 rangka mayat masih berada di
hospital untuk menunggu laporan post mortem sebelum

dikebumikan.



Pihak Kerajaan telah mengambil inisiatif untuk melaksanakan
beberapa langkah penambahbaikan bagi menangani isu
pemerdagangan orang dan penyeludupan migran di Negara ini.

Antara langkah signifikan yang telah diambil adalah:

Melaksanakan Pindaan Akta Antipemerdagangan Orang dan
Antipenyeludupan Migran (ATIPSOM) 2007. Pindaan kepada
ATIPSOM 2007 adalah bagi memperkasakan perundangan sedia
ada yang antaranya melibatkan peruntukan mengenai
penglibatan lebih aktif NGO dan petugas NGO bagi aspek
perlindungan dan penjagaan mangsa, pemberian pampasan
kepada mangsa pemerdagangan orang dan kebenaran untuk
mangsa bergerak bebas dan bekerja dalam Negara dengan
mematuhi syarat-syarat yang ditetapkan termasuk dokumen

perjalanan yang sah.

Selain itu, dengan mengambilkira cabaran semasa yang
memerlukan penglibatan semua pihak berkepentingan dalam
menangani jenayah pemerdagangan orang dan penyeludupan
migran ini, pindaan ATIPSOM 2007 turut merangkumi elemen
penambahan anggota baru dalam Majlis Antipemerdagangan
Orang dan Antipenyeludupan Migran (MAPO) serta penubuhan
Jawatankuasa Peringkat Tertinggi MAPO (High Level
Committee) yang dianggotai oleh oleh Menteri-Menteri di mana

Kementerian mereka adalah merupakan anggota kepada MAPO.



Memuktamadkan dan menandatangani Konvensyen ASEAN
Mengenai Pemerdagangan Orang (ACTIP) & Pelan ASEAN bagi
menangani Pemerdagangan Orang (APA). Kedua-dua dokumen
ini merupakan istrumen serantau yang mana pelaksanaan
kedua-dua istrumen tersebut kelak diharap akan menjadi
platform kerjasama serantau dalam usaha membanteras jenayah

pemerdagangan orang di rantau Asia Tenggara.

Selain itu, Kerajaan juga dari semasa ke semasa mengadakan
pelbagai program bagi meningkatkan tahap bina upaya anggota
penguatkuasaan, pegawai pendakwaraya dan pegawai
pelindung mengenai pemerdagangan orang dan penyeludupan
migran. Operasi bersepadu dikalangan agensi penguatkuasa

juga dirancang bagi menangani isu ini.

Daripada sudut kerjasama antarabangsa, Kerajaan sentiasa
memperkukuhkan hubungan erat dengan negara-negara
serantau dan pertubuhan antarabangsa terutama dari aspek

perkongsian maklumat.



NO. SOALAN : 40

PEMBERITAHUAN PERTANYAAN DEWAN RAKYAT

PERTANYAAN - LISAN

DARIPADA :  YB. TUAN LOKE SIEW FOOK
[ SEREMBAN ]

TARIKH : 3 NOVEMBER 2015

SOALAN

YB. Tuan Loke Siew Fook minta MENTERI PELANCONGAN DAN
KEBUDAYAAN menyatakan apakah dasar dan langkah-langkah oleh
pihak Kementerian untuk membangunkan cruise tourism dan bagaimana
Swettenham Pier di Pulau Pinang boleh dibangunkan sebagai home port

untuk syarikat perkapalan antarabangsa.



JAWAPAN : DATO’ SERI MOHAMED NAZRI ABDUL AZ|Z
MENTERI PELANCONGAN DAN KEBUDAYAAN

Tuan Yang di-Pertua,

Industri cruise tourism adalah industri yang berpendapatan tinggi
yang boleh " membantu negara dalam mencapai sasaran Pelan
Transformasi Pelancongan Malaysia (MTTP) iaitu RM168 bilion
pendapatan pelancongan menjelang tahun 2020. Sehubungan itu, bagi
mencapai sasaran ini, Malaysia Cruise Council (MCC) telah ditubuhkan
pada tahun 2010 di bawah inisiatif National Key Economic Area (NKEA),
Entry Point Projects Ke-6 (EPP 6) yang dipengerusikan secara bersama
oleh Kementerian Pelancongan dan Kebudayaan dan Kementerian
Pengangkutan. MCC berperanan untuk merangka hala tuju industri cruise
tourism negara dan menyelaraskan usaha pemasaran dan promosi bagi

menarik kapal-kapal cruise ke Malaysia.

Di peringkat ASEAN, satu jawatankuasa berkaitan cruise (ASEAN
Cruise) telah dibentuk di mana ianya diterajui oleh Singapura dengan
dianggotai oleh Malaysia bersama-sama negara ASEAN yang lain. ASEAN
Cruise diwujudkan bagi berkongsi pengetahuan dan amalan-amalan
terbaik dalam mengurus serta mempromosikan cruise tourism di negara

masing-masing dan di peringkat ASEAN.

Kerajaan Malaysia telah mengambil pelbagai usaha bersepadu ke
arah penambahbaikan infrastruktur, promosi dan insentif kepada
pembangunan Industri Cruise Malaysia. Pada masa ini terdapat tujuh (7)
pelabuhan utama yang juga dikenal pasti sebagai Straits Borneo Riviera
yang bagi mempromosikan dan menarik kapal-kapal cruise ke Malaysia.

Pelabuhan-pelabuhan tersebut adalah Langkawi, Pulau Pinang, Pelabuhan

Klang, Melaka, Sabah, Sarawak dan Lumut. Hasilnya, pada tahun 2014,
Malaysia telah menerima 421 cruise calls dan sehingga September 2015,
Malaysia menerima 347 cruise calls. Dijangkakan statistik ini akan
meningkat kepada 404 cruise calls sehingga akhir bulan Disember 2015.
Dari segi bilangan penumpang cruise, dari Januari hingga September
2015, Malaysia mencatatkan sejumlah 313,793 penumpang pelayaran
dengan pertumbuhan 28.3% berbanding tempoh yang sama pada tahun
2014. Pada tahun 2014, Malaysia menerima sebanyak 352,322

penumpang persiaran.

Kementerian ini bersama-sama dengan Kementerian Pengangkutan
dan PEMANDU, Jabatan Perdana Menteri telah mengadakan Bengkel
Cruise Berthing Policy pada 6 Julai 2015 di Kuala Lumpur yang dihadiri
oleh penggiat-penggiat industri cruise dari dalam dan luar negara. Bengkel
tersebut diadakan adalah untuk mengatasi isu kapal cruise bagi
memudahcara pengendalian kapal cruise (SOP) agar dapat menyelesaikan
masalah kapal-kapal cruise berlabuh. Ini adalah kerana terdapat
pembatalan kebenaran berlabuh pada saat-saat akhir oleh operator
pelabuhan, yang sedikit sebanyak menjejaskan imej Malaysia selain

menimbulkan masalah kepada operator kapal cruise.

Selain itu juga, Kementerian Pelancongan dan Kebudayaah turut aktif
dalam program-program mempromosi cruise tourism di peringkat dalam

dan luar negara. Antaranya adalah:-

(i)  Mengadakan Majlis Sambutan Ketibaan Kapal Quantum Of The
Seas di Terminal Cruise Swettenham Pier di Pulau Pinang dan
di Terminal Bousted Cruise Centre (BCC), Pelabuhan Klang

pada bulan Jun lalu;



(i) Menyertai seminar dan pameran cruise di Cruise Shipping
Miami 2015 pada 16-19 Mac 2015 di Miami, Amerika Syarikat.
Penyertaan ini adalah bagi mempromosi industri cruise di

peringkat antarabangsa;

